
Navnîşan

Pirtûka Repertuwara Stranên 
Kurdî bo Gîtarê ku akorên gîtarê 
û gotinên stranên Kurdî yên di 13 
salên dawî de hatine weşandin di 
nav de  derket.

Pirtûka “Repertuwara Stranên Kurdî 
bo Akorên Gîtarê” yên 13 salên dawîn 
ku gotinên stranan û qalibên rîtmên 
wan dihundirîne derket. Koma vê 
xebatê ku danasîna vê pirtûkê kir, 
da xuyakirin ku bi xebatên çandî yên 
bi vî rengî ew hêvî dikin ku wan hêz 
daye têkoşîna li hemberî mêtingerîya 
çandê û asîmîlasyonê. Di pirtûka ku 
akorên 112 stranên Kurdî di nav de, 
bêyî ku li asta navdarîya stranbêj û 
koman were nêrîn, stranên wan ên 
ku li muzîka kurdî hatine zêdekirin 
cih digirin.
Koma ku pirtûk amade kir jî ji 
muzîkjenan pêk tê, wan da xuyakirin 
wan pirtûk bi armanca lêdana gitar, 
kûlele û pîyanoyê amade kiriye. Di 
naveroka pirtûkê de nîşandana ako-
ran, lêdana rîtman û lînkên QR’ê yên 
vîdeoyên ku lêdana rîtman nîşan didin 
cih digirin. Pirtûka ku ji alîyê Weşanên 
Ceylanê ve hat çapkirin, di serî de 
ceylankitap.com û gelek malperan 
dikare bê sîparîşkirin.

‘Di têkoşîna li dijî pergalê de 
têkoşîna çandê xwedî 

cihekî girîng e’

Koma Helezonik Kreşendoyê (He-
lezonikkresendo.com) di pêşgotina 
pirtûkê de bîr û bawerîya xwe bi vî 
rengî destnîşan kirin: “Berî niha nêzî 
13 salan me wekî komeke muzîkjen û 
perwerdekarên muzîkê “Repertuwara 
Stranên Kurdî bo Gîtarê” amade kiribû 
û ev xebata ku nêzî 200 stranan di 
hûndirîn me wekî du cîldên pirtûkê 
çap kiribûn. Pêşgotina vê xebata me 
ya ku hîna jî hûn dikarin bi awayekî 
bêheq ji malpera me xwe bigihînine 
PDF’ya wê, bi vê hevokê bi dawî dibû: 
“Bila ji milê we gîtara we; ji dilê we 
ruhê têkoşînê kêm nebe. Piştî wê 
demê û heta niha li erdnîgarîya me; 
mêtingerî şer, koçkirin, talan û pêkutî 
û helbet li hemberî wan jî berxwedan 
û serhildan kêm nebû.
Mirovên ji bo cîhaneke azad û wekhev 

têdikoşin, hê jî bi amûrên cihêreng li 
hemberî pergalê li ber xwe didin. Di 
nav vê têkoşînê de, têkoşîna çandê 
xwedî cihekî girîng e. Ger ku pêkutîya 
ku dixwaze têkoşînekê bitepisîne, 
gelekî bêdeng bike û zimanekî bêpeyv 
bihêle hebe; mirovên ku stranên xwe 
bi vî zimanî hildiberînin, têkoşîne girîng 
pêk tînin. Stran dikarin xwe li hemû 
hestan rapêçin, belkî nikaribin hemû 
cîhanê biguherin lê belê bandorê li 
kesên ku cîhanê biguherînin dikin. 
Ji ber vê yekê jî me xwest em van 
stranên ku hatine afirandin bigihînin 
gelek mirovên dîtir.
Ev pirtûka di destê we de, gotin û 
akorên hin stranên Kurdî yên di van 
10 salên dawîn de dihundirîne. Hûn 
dikarin van stranan bi enstrumanên 
weke ûkûlele, gîtar û pîyanoyê lê 
bidin. Di pirtûkê de 112 stran hene. 
Ev stran, ji nav stranên kurdî yên 10 
salên dawîn hatine bijartin. Di bijartina 
stranan de rêgezên wekî guncawbûna 
stranê bo lêdana gîtarê û xwedîtîya 
hunermend a gotin û muzîkê stranê 
hat esasgirtin. Lê belê ji alîyekî ve 
jî ji ber ku kesên ji vê pirtûkê sûdê 
werbigirin zêdetir bi fêrbûna gîtarê 
re têkildar in an jî lê didin, me rîtim 
û tonên ciyawaz li ber çavan girtin. 
Her wiha ji ber ku ev pirtûk weke 
lîsteya pêşnîyar a guhdarkirinê ye, 
heta ji destê me hat me cih da stranên 
gelek muzîkjenan.
Ji bo qaliba rîtmê ya her stranê me 
dîyafram amade kir û ji bo her qalibê 
jî me vîdeoyeke nimûne jî kişand. Me 
vîdeoya her qalibê li rûpelan wekî 
koda QR ê bi cih kir. Helbet dibe ku 
kêmasî û şaşî hebin. Ger ku hûn ji 
me re ragihînin, hûn ê hêzê bidin vê 
xebatê. Hûn dikarin ji vê navnîşanê ji 
me re binivîsin: helezonikkresendo@
gmail.com
Pirtûk bi tu armancên tîcarî nehat 
amadekirin û keda gelek muzîkjenan 
tê de heye. Her wiha dema em keda 
kesên ku ev stran çêkirî, tomar kirî 
û sererast kirî jî lê zêde bikin, em 
ê bibînin ku ev pirtûk ne ya tu kesî 
ye, ya me hemûyan e.  Li ser vê bîr 
û bawerîyê jî ev pirtûk piştî ku hat 
belavkirin û di demeke kin de wê ji 
ser malpera helezonikkresendo.com 
ê bi awayekî bêheq wek PDF bikare 
bê daxistin. Ji ber ku ken, henekê 
bi ken hene!”

Zehra El Bidêwî bi rêya 
wênesaziyê hest û ramanên 
xwe hewl dide cîhana xwe ya 
hundirîn diyar bike.

Zehra El Bidêwî (31) ji bajarê 
Reqayê di nava malbeteke ji 9 
zarokan pêk tê de kerr û lal hatiye 
dinê, ev jî wê ji xwişk û birayên 
wê cuda dike.
Berê, ku mirov zimanan biafirîne, 
mirovan hewl da bi gelek 
rêbazan wek îşaret û wênesaziyê 
danûstandinê bi derdora xwe re 
bike.
Ev rêbaz heta niha jî didomin. 
Zehra zimanekî din ku bikare  
hestên xwe derxîne cîhana der-
ve bi rêbazin cuda geriya yek ji 
wan rêbazan jî firçeya wê ye ku 
êdî bûye şûna zimanê wê.

JI XWEYALÊN XWE DÛR 
NEKET

Piştî qonaxa navînî ya dibistanê 
Zehra ji ber adet û kevneperes-
tiya ji xwendinê hat dûrxistin Lê 
belê îsrara wê bi dawî nebû û 
wê dest bi fêrbûna nivîsandin û 
wênesaziyê kir.

Zehra ku nikarîbû bi hêsanî bi 
derdora xwe re danûstandin bi-
kira, di 4 saliya xwe de behreya 
wênesaziyê di xwe vedît û xwe 
tê de pêş xist.
Zehra li kêleka wênesaziyê zimanê 
nîşankirinê jî dizanîbû. Ji ber dayik  
bû Zehra her tim geş bû jiyanê de, 
Zehra serkeftî bû. Zehra xwe di 
hûnerê de pêş xist û kedek mezin 
ji bo derbirîna hest û xewnên xwe 
bi rêya firçe û rengan, da.
Zehra di navenda Çand û Hunerê ya 
Rêveberiya Xweseriya Demokratîk 
a Reqayê de dixebite û bi rêya 
tabloyên xwe êşên şêniyên herêmê 
ên di dema kontrolkirina çeteyên 
DAIŞ’ê de vedibêje û berxwedana 

gel a li hember êrişên dewleta Tirk 
a dagirker û çeteyên wê nîşan 
didide.

ZÊDETIRÎ 200 TABLO

Zehra bi tabloyên xwe serbilin-
diya xwe bi şoreşa civakî ya li 
Bakur û Rojhilatê Sûriyeyê nîşan 
dide û reseniya dîroka Sûriyeyê 
û destanên wê berz dike.
Zehra zêdetirî 200 tabloyên li ser 
çand, dîrok, civak û jinan çêkirine 
û gelek caran beşdarê mîhrîcanên 
çandî bûne. Tabloyên wê jî bê pere 
ne ji ber ku armanca wê gihandina 
afirîneriyê ye, ne pere ne.

Bi firçeya xwe diaxivePirtûka akoran a berhemên 
hilbijartî derket

Hafiz Ahmet Turhalli  R-6

Pûtperestên pereyan

Ma tu ji perrê ezmanan hatî:
- Tu ji me ne mezintir î; tu jî weke 
me yî; tu çima xwe ji me cuda 
dibînî?
Ma tu bûyî Elîkê Betê:
- Tu çima bitriyê dikî?
Ma tu bûyî Midkê Bêlo?
- Bi heman wateyê.
Ma tu bi çend seriyan î?
- Tu çima wisa zordestiyê dikî?
Mîrê mişka bûye axayê gişka: 
- Bi kêrî tiştekî nayê lê doza 
mezinayiyê dike.
Mîr bi xulam e xulam bi olam e.
- Dema yek mezin be, biqîmet 
be, kesên li derdora wî jî biqîmet 
in, qure ne.
Peresûyên wî stûr in/peresûstûr 
e:
- Ser milê xwe de nabe; xwe mezin 
dizane; li xwe danayne.

- Kêmayiyên xwe qebûl nake; 
şerm dike ku wî karî bike.
Poçika xwe ba dike:
- Xwe qure dike; nîşan dide ku ji 
her kesî cudatir e.
Poçika xwe bilind digire:
- Bi heman wateyê.
Pozbilind e/pozê wî bilind e: 
- Qure ye; xwe mezin dibîne; li 
xwe nagire bi mirovan re biaxive.
Pozlihewa ye/pozê wî li hewa ye: 
- Pozbilind e; qure ye. 
Qalibê mêşa ye, dengê şeşa ye:
- Qure ye. 
Qam qama mêşan deng dengê 
gamêşan:
- Bi heman wateyê.
Rişkên wî jî bûne spî:
- Ew jî pir qure bûye; ew jî êdî 
xwe mezin dibîne.
Rûviyê fenek bi serê pozê xwe 

dikeve xefkê/qoçê:
- Kesê xwe pir zana dibîne zerera 
mezin ew dibîne. 
Silavê li nanê genim nake:
- Kesên beredayî ji yên din pirtir 
xwe qure dikin.
Simbila vala ji ya tijî pirtir serê 
xwe radike:
- Bi heman wateyê.
Ser milê xwe de nabe: 
- Li xwe nagire; quretiyê dike.
Ser pozê xwe re ye: 
- Pir qure ye; xwe pir mezin 
dizane; xwe bi derdora xwe daye 
qebûlkirin.
Ser piyê bavê xwe çûye: 
- Bitir bûye; qure bûye; ser xwe 
ve çûye.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Navenda Nûçeyan HEQÎQET NAYÊ BÊDENG KIRIN
Di 23’ê Nîsanê de, polîsên Belçîkayê bi ser studyoyên Stêrk TV û Medya Haber TV de girtin 
û dest danîn ser kompûteran. Polîs ji bo weşana televîzyonê asteng bikin, di serî de kabloyên 
elektrîk, rejî û kompûterê, hemû kablo birîn, li her derê lêgerîn kirin û avahî talan kirin. Li 
dijî êrişên polîsên Belçîkayê rojnamevan, sazî û destgehên çapemeniyê û gelê kurd bi çalakî 
û daxuyaniynan êriş şermezar kirin û gotin: “Çapemeniya kurd nayê bêdeng kirin.”R-3

Girtiyên Azadiyê; 
Heyanî serkeftinê 

berxwedan  
berdewam e

 Faşîzma Tirkiriyê kîn 
û nefreta xwe li hember 
tevgera Azadiyê bi pêkanîna 
hemû cureyên qirkirinê dide 
meşandin. yek ji rêbazên 
faşîzma Tirkiyê dîlgirtina 
xebatkarên Tevgera 
Azadiyê ye. Çawa ku nikarî 
dengê `Berxwedan Jiyan 
e `di zîndana Amedê de 
bitepisanda wê nikaribe 
berxwedana girtiyên azadiyê 
jî bitepisîne.R-5

Hîlala Zêrîn 
pêşenga pêşxistina 

hunerê ye

Tevgera Hîlala Zêrîn yek ji 
destkeftiyên şoreşa jinê ye 
ku bû model. Her wiha Jina 
afrîner karibû bi rêya çandê 
careke din xwedî li çand û 
zimanê xwe derkeve û bibe 
îlham ji tevahî jinên cîhanê 
re û pêşengiya pêşxistina 
qada hunerê bi awayekî xurt 
dike.R-7

PDK’ê di hevkariya xwe ya bi dijmin re bi israre
HPG’ê diyar kir ku PDK’ê li herêma 
Metîna 3 noqte ava kirine û hêzên 
dewleta Tirk a dagiker di van deran 
de tên derbaskirin. HPG’ê da zanîn 
ku hêzên PDK’ê li herêma Xakûrkê jî 
xwestine bikevin qadên gerîla û şerekî 
demkurt derketiye.R-3

`Biryara vegerandina penaberên Sûriyê  jiyana 
wan dixe xeteriyê`

Tevî ku tu çareserî ji kirîza Sûriyê nehatiye peydakirin 
û xeteriya vegerandina penaberan jî, hin welat hewil 
didin penaberên Sûriyê vegerînin welatê wan. Berpirsê 
Partiya Sûriya Pêşerojê li Kantona Efrîn û Şehbayê 
Mihemed Bêrem da zanîn ku Biryara vegerandina 
penaberên Sûriyê gelek bi tehlûke ye û divê rêxistinên 
mirovî yên navneteweyî bê deng nemînin.R-4

Ji bo xizmeta civakê kar û xebatên 
şaredariyan berdewam in

Wekî tevahiya şaredariyên herêma Bakur û Rojhilatê Sûriyê, 
Şaredariyên Gel yên  Dêrik, Girkê Legê, Çelaxa, Tilberak, 
Hol, Erîşa û Dirbêsiyê tevî zehmetiyan jî ji bo xizmeta civakê 
gelek kar û xebat dan meşandin.R-6

Dengbêjî, stranên kevneşopiya çanda 
Kurdî ne ku bûyerên evînî, lehengî 
û hwd. bi stranên bê enstruman 
ji aliyê hunermendên dengbêj ve 
hatine gotin û heta roja îro mane. 
Dengbêjên Kurd li ser gelek bûyerên 
dîrokî helbestên xwe nivîsîne û ge-
lek bûyerên ku di dîroka dawiyê de 
qewimîne hatine qeydkirin. Çand 
û zimanê Kurdî di hêla dengbêjiyê 
da ango di hêla gotin, kilam, stran 
û çîrokan da gelek dewlemend e. 
Zimanê Kurdî bi gotinên dengbêjan 
heta roja îro hatiye û winda nebûye. 
Bi saya wan kilamên dengbêjiyê hê 
jî weke dîrokek zindî cihê xwe dig-
re û ji bo nifşên nû dibe çavkaniya 
berdewamkirina çanda dengbêjiyê.
Besê Budak ku yek ji jinên li Warge-
ha Penaberan a Şehîd Rustem Cûdî 
(Mexmûr) dijî ji bo pêşxistin û me-
zinkirina çanda dengbêjiyê bi salan 
e kedê dide. Besê Budak a çanda 
dengbêjiyê zindî dihêle axivî û bang 
li jin û ciwanên gelê Kurd lir ku bi 
dengbêjiyê çanda xwe biparêzin û 
bi pêş bixin.
Besê Budak di destpêka axaftinên xwe 
de qala xwezaya gundê xwe kir û got: 
“Besta herêmeke fireh û bi daristan 
e. Cihê çandinî û xwedîkirina sewalan 
e. Jiyana wê derê gelek xweş e, lê wê 
demê me zêde qedrê wê nizanîbû, 
piştî ku em ketin riya penaberiyê, em 
nû bi nirxê wê hesiyan. Di daristana 

li gundê me de darên gelek kevnar 
xwezayî hebûn ango ne çêkirî bûn, 
weke darên kezwanan, rêlî hebûn, 
dara gûhîjan û karçik hebûn. Biharan 
dema darên rêlî kulîlkên xwe vediki-
rin spî dibûn, wek berfê xuya dikirin 
û darên din xuya nedikirin. Ji hêla 
xwezaya xwe ve gelek xweş bû.”

‘Hemû stranên ku di şahiyên me 
de dihatin gotin 

bi devkî bûn’

Besê Budak diyar kir ku dema zarok 
bûn li gundê wan şahiyek çêdibû ew 
jî diçûn wê derê û bi guhdarîkirina 
stranên mezinan ew jî hînî dengbêjiyê 
bûn û got: “Li gundê me piranî stranên 
dengbêjiyê di şahiyan de dihatin gotin. 
Mînak dema yekê bûkek di biharê de 
bixwesta heta payîzê li ber deriyê wan 
şahî hebû. Hemû ciwan kom dibûn 
û govend digirtin. Hemû stranên ku 
di şahiyên me de dihatin gotin bi 
devkî bûn û hemû stranên çanda 
berê bûn. Dema jinan digotin mêran 
jî li wan divegerand, dema mêran 
digotin jinan li wan divegerand. Du 
yan jî sê saetan li pey hev digotin û 
govenda xwe bernedidan. Hemû bi 
stranên dengbêjiyê bûn. Weke zarok 
û ciwanan em li pişt govendê yan jî 
li nav govendê bûn, me destên hev 
digirt û ji xwe re dubare dikir, ji bo 
ku em fêr bibin.”

‘Ji bo dengbêjiyê dayikên me 
keda mezin dane’

Besê Budak destnîşan kir ku ji bo 
pêşxistina çanda dengbêjiyê kede-
ke giranbiha hatiye dayîn û got: “Ev 
çand ne bi rehetî û hêsanî hatiye 
bidestxistin. Dayik û bavên me kedên 
mezin û giran dane ku heta roja îro 
li ser piyan mane. Gelê Kurd bi çan-
da dengbêjiyê xwe nas kiriye. Bi vê 
çandê ziman, bêrîkirin, heyranok û 
payîzokên xwe vegotine û her cure 
stran di nava vê çanda dengbêjiyê 
de cihê xwe girtiye. Divê em nehêlin 
ku ev çand were windakirin. Ji ber 
ku ger çanda dengbêjiyê winda bibe 
zimanê me, nasname û hebûna me 
jî wê winda bibe û were pişaftin.”

‘Bi kerpîçên ji axê me cihê 
çandê çêkir’

Besê Budak di berdewama axaftina 
xwe de da diyarkirin ku piştî hatine 
wargeha Mexmûrê dest bi çanda 
dengbêjiyê kiriye û got: “Piştî ku hi-
nek jiyan li vir hat rûniştandin, gotin 
em ê çandê ava bikin. Li wargehên 
din jî ev çand hebû lê ez nediçûm ji 
ber ku zarokên min biçûk bûn. Piştî 
ku em li wargehê bi cih bûn ji bo 
avê tankên mezin dihatin. Li ber wan 
tankan erd, kolan û ava ji ber diçû tê 
de kom dibû. Bi wê avê jî kerpîçên ji 

axê çêdikirin û bi vî awayî cihê çandê 
çêkirin. Wê demê me tenê odeyek 
çêkir, odeya dengbêjan. Wê demê di 
destpêkê de ez neçûm ji ber ku min 
kar dikir lê hevalek min li wê derê 
hebû gelek dixwest ez biçim. Ji bo 
wê ez jî çûm û heta niha jî vî karî 
didomînim. Ez diçûm min karê xwe jî 
dikir û piştre diçûm çandê. Me ji xwe 
re stran digotin, me klîb amade kirin, 
bername çêdikir, me şevek ji xwe re 
diyar dikir û em dihatin provayan.”

‘Çanda dengbêjiyê ya dayikan e 
û bi saya wan heta îro maye’

Besê Budak di dawiya gotinên xwe 
de bang li tevahî gelê Kurd kir û got: 
“Em gelek kêfxweş dibin dema dibînin 
ciwanek an jî zarokek çanda me ya 

dengbêjiyê zindî dihêle. Ji ber ku hêdî 
hêdî ber bi tunebûnê ve diçe. Ger 
em çanda xwe ji dest bidin em ê bi 
xwe jî winda bibin. Ji ber ku çanda 
me nasnameya me, ziman û hebûna 
me ye. Berê mejiyê mirovan vekirî 
bû tiştên weke televîzyon, înternet 
û telefon tunebûn, ji bo wê bi hest 
û mejiyek vekirî mirovan ji xwe re 
dengbêjiyê digirt. Niha zêdetir dayikên 
me xwedî li çanda dengbêjiyê derdi-
kevin. Dema zarokên xwe di landikan 
de di xew de dikirin dilorandin, li ser 
zarok, ciwan û êşên xwe xerîbiyan 
digotin. Ango çanda dengbêjiyê ya 
dayikê ye û dayikan vê çandê paras-
tiye. Ez bang li hemû ciwan, dayik 
û bavên me yên dengbêj dikim ku 
çanda xwe biparêzin û bi pêş bixin, 
fêrî zarokên xwe bikin û bidin pêş.”

Merdiya Elî Ibrahîm a 61 salî ji nav-
çeya Amûdê çîrokên ku ji dayik û 
dapîrên xwe girtibûn parve kir û 
wiha got: “Divê nivîskar li dapîr û 
bapîrên li gundan bigerin.”

Navçeya Amûdê yek ji warê Mîtaniyan 
e, warê kurdperwerî û dergûşa çand 
û hunera kurmancî ye. Amûdê nav-
çeyeke Kantona Cizîrê ya Herêma 
Bakur û Rojhilatê Sûriyê ye, li wê 
derê û gundewarên wê jin bi gelek 
karên hunerî, çandî, ahengdarî û 
xebatên cur be cur re mijûl dibin. 
Merdiya Elî Ibrahîm a 61 salî dayika 
4 keçan e, li gundê Qere Tepe yê 
dikeve başûrê navçeyê, li gel keçên 
xwe yên xwendekarên zanîngehê dijî.
Merdiya ya ku çend çîrok ji dayik û 
bavê xwe girtine û ji zarokên xwe 
re dibêje, bi mêvanên xwe re parve 
dike, ji me re axivî.
‘Di serpêhatî û rastiyê de têkoşîna 
jinên Kurd li hemberî hişmendiya 
mêr li pêş bû’
Merdiya Ibrahîm got ku îro bi saya 
Rêberê Gelê Kurd Abdullah Ocalan 
jinên Kurd dibin xwedî tv, ajans, go-
tin û wiha domand: “Îro jinên Kurd 
dibin mîrasek, êdî ajans û qenalên 
me dibin eynika me û em dibin xwedî 
gotin û ziman. Di zaroktiyê de me li 
dora dayikên xwe yê çîrokên cihêreng 
li ber çirayan ji mere digotin, civat 

digerandin. Bi taybetî çîroka jineke 
Kurd ku ji me re gotin hê jî di hişê 
min de çandî ye.
Çîroka wê wiha bû: “Jineke Kurd di 
dema palahiyê de, ji ber karên wê yê 
zêde firavîna karkerên palehî bi das 
û qeynaxan dikirin, dereng çêkir. Ji 
ber sedema derengmayînê hevjînê 
wê pir aciz bû, dema ku xwarinê ji 
karkeran re datîne û karker tên ser 
sifreyê, hevjînê wê şaşika wê ji serê 
wê dixîne erdê. Jinik bêdeng şaşika 
xwe radike diçe hundir, piştî wê bi 
demek kurt hevjînê wê pê dihese ku 
hevjîna wî bi werîsê xwe darve kiriye. 
Xelkê gotin heyfa filankesê, hevjînê 
wê got dema min şaşika wê ji serê 
wê avêt hûn keniyan û we got ev 
mêraniya te ye.” Rastiyeke dîrokî ya 

wiha heye ku jin neheqiyê li ser xwe 
qebûl nakin ji lewre serî li van rê û 
rêbazan didin. Niha jî jinên Kurd xwe 
ji ser çiya û zinaran diavêjin, ji bo ku 
nekevin destên dijmin, di nava civakê 
de jî têkoşîna li hemberî hişmendiya 
mêr jî didomînin.”

‘Parvekirina çîrokan felsefe û 
lêgerîna zarokan bihêz dike’

Merdiya Ibrahîm girîngiya parvekirina 
serpêhatiyan bi zarokan re wiha anî 
ziman: “Tv ji bo zarokan baş e lê belê 
gotina serpêhatiyên dîrokî û bûyîna 
pirek di navbera rabirdûyê û pêşerojê 
de pir girîng e. Parvekirina çîrokan 
felsefe, lêgerîn û teşwîqê di kesayeta 
zarokan de bihêz dike. Heman wextê 

di hişê zarokan de pirsnîşanan çêdike 
û rê li ber hezkirin û girêdanbûna 
ji dîrokê re vedike. Ez girîngiyê di-
dim aliyên hunerî û çandî, ji ber ku 
ev dibe mîrasê dayik û dapîrên me. 
Hûnermendên me yê niha ger di 
zaroktiyê de li civatan rûneniştibana 
û li dengê dapîr û bapîrên xwe guh-
darnekiribana, wê îro kesên normal 
û nexwedî pîşe û hûner bana di nav 
gelê xwe yê herêmî û Kurdistanî de.”

‘Ji bo ku ji bîr nekin her şev bi 
hev re parve dikin’

Merdiya Ibrahîm da zanîn ku 
şevbihêrkên jinan li gundan girîng 
e û wiha dirêjî da gotinên xwe: 
“Şevbihêrkên jinan li gundan girîng 
in lê belê ew civat zêde nayê geran-
din, tenê dema ku ez û xwûşka xwe 
li hev rûdinên em behsa dîroka xwe 
ku em ji wir çawa û di çi merheleyan 
re derbasî roja îro bûne, dikin da ku 
em ji bîr nekin. Niha wekî malbat em 
alavên kevin yê di çandiniyê, xwarin û 
hwd dihatin bikaranîn, li gund li cihekî 
taybet kom dikin. Me gelek caran li 
gel dayika xwe meşik bikaranî ye. Pir 
girîng e ku jin û mêr ên niha xwedî li 
mîrasê dapîrên xwe derkevin, ji ber 
amûr û alavên niha hemû jî sexte ne. 
Xwezî niha ez şêwekarbama, min ê 
gelek dayikên xwe yê bi cil û bergên 

gelêrî xêz kiriba û ji dîrokê re bihişta.”

‘Şoreşa me jî dê bikeve nav 
çîrokên Kurdî’

Merdiya Ibrahîm behsa girîngiya 
Şoreşa Rojava kir û wiha pêl da 
gotinên xwe: “Şoreşê rê vekir, her 
kesek têkoşer dîrokek û pirtûkeke ji 
tecrubeyan e. Ew dikarin dîroka me ya 
berê û niha bi nifşên nû bidin nasîn. 
Şoreşa me jî dê bibe çîrok. Ji ber her 
roj îro em di êrîşên qirkirina nijadî û 
çandî re derbas dibin. Girîng e ku em 
van xalan bi awayekî rast binivîsînin 
û bidin ber destên nifşên nû.”
‘Divê nivîskar li dapîr û bapîrên me 
bigerin’
Merdiya Ibrahîm bi vê daxwazê dawî 
li axaftina xwe anî: “Îro kesên ji me 
mezintir hene û gelek pêvajo der-
bas kirine, ji lewre divê ku ekîbek ji 
nivîskaran were avakirin ku li wan 
bigere û wan çîrokên berê binivîsîne. 
Hêvîdar im ku çi kesên di tûrikê wan 
de agahiyên girîng der barê dîrokê 
de hebin, bila bi nivîskaran re par-
ve bikin, girîng e ku piştî ewqas sal 
dîrok û çîrokên me werin nivîsîn. Ev 
ji ragihandina me ya azad jî tê xwes-
tin ku bikin, ku ronahiyê bidin ser 
dîroka Gelê Kurd û wê ji helandinê 
biparêzin.” NÛJINHA

Bi Şoreşa Rojava re, jinên Bakur 
û Rojhilatê Sûriyê bi berhemên 
dîrokî û çandî careke din dîroka 
xwe zindî dikin. Bi şoreşê re gelek 
tişt bi dest ketin û jinên ku xwedî 
dîrok bûn dikarîbûn van destkeftiyan 
bi şoreşê re vegerînin û nasnameya 
xwe qezenc bikin. Jinên Rojavayê 
Kurdistanê bi hemû pêkhateyên xwe 
dikarîbûn careke din çand, huner û 
nasnameya jinan bi kar û xebatên 
xwe re vegerînin. Îro Hîlala Zêrîn 
nasnameya çanda jinên Bakur û 
Rojhilatê Sûriyeyê ye ku li gelek 
deran rêxistinbûna xwe ava kiriye 
û bi beşên hunerê dikarîbû jinan 
vegerîne çanda jinên xwedawend. 
Îro bi gelek beşên xwe mohra xwe 
li dîrokê dide.

Avabûna Hîlala Zêrîn

Tevgera Hîlal Zêrîn di sala 2015’an 
de li çiyayên Kurdistanê hatiye avaki-
rin, her wiha di 2016’an de li herêma 
Cizîrê, di 2017’an de li herêma Efrînê 
û di 2018’an de li Kantona Kobanê 
hatiye avakirin. Her ku şoreş mezin 
bû, Hîlala Zêrîn jî xwe berfireh kir û 
li tevahî herêma Bakur û Rojhilatê 
Sûriyê xwe bi rêxistin kir. Niha li 
tevahî herêm û Kantonên Bakur û 
Rojhilatê Sûriyê bi awayekî fermî 
navendên Hîlala Zêrîn heye û di 
wan navendan de bi dehan kar û 
xebat tên kirin. Jin di qadên hunerî 
de bûne xwedî tecrube û gelek ji 
wan jinan niha cihên xwe di nava 
govend, koma muzîk, şano, çîrok, 
helbest, wênexêzî, dengbêjî, pargîn 
û nivîskariyê de digrin.

Hîlala Zêrîn bi kar û xebatên 
xweser tê naskirin

Hîlala Zêrîn bi kar û xebatên xwe-
ser tê naskirin, xebatên çand û 
hunerê bi komên xweser didin 
meşandin. Armanc wan  ew e ku 
jina hunermend, jina civakî ku bi 
rêya kevneşopiyê, derbixe holê. Kar 
dikin da ku bikaribin xwe îsbat bikin 
û civakê ronî bikin.

Pilanlame 2024`an

-Di asta Bakûr û Rojhilatê Suriyê 
de, her 2 salan wê festîvala çand û 
huner ya Ş. Berçem  were rêxistin 
kirin.  
-Di rojên taybet yên çand û hûner 
ê (wek roja Ş. Mizgîn, Ş. Berçem, û 
hwd) werin bîranîn û bernameyên 
hunerî bên li darxistin.
-Di pêşengtiya Tevgera Hîlala Zêrîn 
de rêxistinkirina hemû jinên hu-
nermend yên pêkhateyên Bakûr 
û Rojhilatê Suriyê, li ser bingeha 
çanda Netewa Demokratîk komxe-
batek hevbeş bê lidarxistin. Ber-
hem û çalakiyên çandî û hunerî 
bên rêxistinkirin.
-Li Bakûr û Rojhilatê Suriyê 
rêxistinkirina semînerên fikrî yên 

çand û hunerî.
-Tevgera Hîlala Zêrîn, Ji bo ku bika-
re xwe bi xwe rêve bibe, projeyên 
aboriyê wê were pêşxistin.  
-ji bo danasîna çand û huner Tevgera 
Hîlala Zêrîn û mayîndekirina nirxên 
şoreşa Rojava têkiliyên diblomasî di 
aliyê Navnetewî û bi taybet Rojhilata 
Navîn de li ser esasê çand û huner 
û wêje bên rêxistinkirin.
-Tevgera Hîlala Zêrîn têkilî û heme-
hingiya xwe bi aliyê çandî yên din 
re xurt bike û bi hev re hin projeyên 
hevpar derbixe.
-Surûda Şoreşa jin ya Rojavayê 
Kurdistanê were nivîsandin, mu-
xateba hemû jinên cîhanê bike.
-Akademîya bîrdozî ya Ş. Delîla bê 
vekirin.
-Di Kantonande salê carekê 
perwêrdeyên bîrdozî ya mehane 
bê dîtin.  
- Heftiyê carekê wê di hemû naven-
dan de perwerdeya bîrdozî bê dîtin.
- Di navendên çand û hunerî 
de, perwerdeyên zimanê kurdî ji 
hemû endaman re û ji zarokên tên 
dibistanê re bê dayîn. 
-festîvala jin yên beşê, muzîk, şano 
û wênesazî werin pêşxistin.
-Di hemû kantonên de arşîf û 
dibistanên hunerî bên vekirin. Ango 
di navendên Hîlala Zêrîn heman 
demê de xwe wek dibistanên çand 
û hunerî wê xwe bi rêxistin bikin.
-Hemû arşîf û ragihandinên Tevger 
Hîlala Zêrîn yên di navendan de, ji 
bo tomarkirina arşîfa hûnermendên 
jin, wê di milê çand û huner de 
xebatên taybet bide meşandin.
-Li tevahî Bakûr û Rojhilatê Sûriyê, 
ji bo zindîkirina çanda resen û kev-
neşopiyan, li gorî derfeta rojen çand 
û hunerî bên rêxistin kirin.
-Festîvala çand û hunerî a zarokan, 
di dîroka 1 îlonê, wê bi awayeke 
xûrtir û dewlementir bê berdewam 
kirin. 
-Perwerdekirina zarokan, him di 
aliye çandî û him jî di aliye hunerî 
de, bi awayeke rêk û pêk, di hemû 
navenda de bê meşandin.
-Armanca  xebatên çand û huner 
bê firehkirin û endam bên zêdekirin. 
-Di hemû kanton û navendan de, 
komên kevneşopî, yên dengbejî, 
klamên gelerî, çanda gelêrî, 
çîrok û serpêhatî bên komkirin 
û rêxistinkirin. Li ser vê esasî  
bernameyên çandî û hunerî bên 
çêkirin û were arşîf kirin.
-Li hember feraseta xweşikbûna 

modernîteya kapîtalîst, cil û berg, 
makyaj, estetîk û amûrên ku tên bi 
karanîn û xeteriyên ku li ser beden 
û hişmendiya jin çêdikin, semîner, 
perwerdeyên atolye bên rêxistin 
kirin. Alternatîfa wê bê pêşxistin.
-Stranek ji bo danasîna Hîlala Zêrîn 
were derxistin.
-Orkêstra zaroka li şehba bê 
birêxistinkirin.

Kobane:

-Ziyaret kirina hemû kesên ku karê 
hunerî di gund û navçeyên Kobanê 
de eleqedar in.
-Ji bo zêdekirina endam û mamos-
teyan, xebatêk xurt bê despêkirin.
-Koma şano ya xweser were ava 
kirin û mamosteyek ji bo perwerdeya 
şano were erkdar kirin. 
-Pêşengeheke jin were vekirin.
-Klîbek ji bo dayikên govendger 
were kê0şankirin.

 Heleb:

-Endamên Hîlala Zêrîn bi komînên 
jin re ziyareta malan di komîngehan 
de bike. Di Komîngehan de xebatên 
hunerî bê destpêkirin. 
-Komên Ereb bên rêxistin kirin. 
-Di dibistanan de teşwîqa xebat 
were çêkirin. 
-Di Helebê de festîvala Şehîd Sosen 
were çêkirin. 
-Ji bo Şehîd Delal Nûrhaq 
sînevîzyonek were amadekirin. 
-Kurt filmek li ser Berxedana Efrînê 
were çêkirin.  
-Perwerdeyê solfêj û îqaa were 
dayîn.
-Koma Şehîd Vejîn û Koma Zarokan 
stranê xwe li studyoyê qeyd bikin.  
Koma Şehîd Şîlan, her 15 roj carekê 
de perwerdeyek ji bo govend û  ji bo 
dîroka govendê bibînin. Her wiha ji 
bo koma Şehîd Şîlan mamosteyek 
jin bê eyarkirin. 
-Ji bo Koma ciwanan û koma za-
rokan perwerdeyek li ser dîroka 
govendê bê dayin. 
-ji bo Şano dewreyek perwerdê bê 
eyarkirin.
-Şanoya kolanan were çêkirin.
-Komînek ji bo şêwakarî û rêsim 
bê vekirin û perwerdêya hunerî û 
birdozî bê dayin.
 

Heseke:

-Huner û folklora bi destê dayîkên 

bi temen mezin bê pêşxistin û karê 
wan bê şopandin.  
-Pirojeyên aborî bên vekirin û 
pêşxistin.
-Ziyareta endamên hunerê yên 
kevin bê kirin. 
-Xebat di nava kampan de bê xurt-
kirin.  
-Perwerdeyên teknîkê bê dîtin.
-Xebatê arşîfê bê xurtkirin, her wiha 
hemû kar û xebat û çalakiyên tên 
meşandin bi sîstem were arşif kirin. 
-Kilîp hîn zêdetir bên çêkirin. 
-Pêşengehên wêne ku were çekirin û 
di nava bajaran de çalakiyên wêneyî 
bên pêşxistin, her wiha pêşbirkên 
wêne bên çêkirin, di heman demê 
de li bajaran wêne li ser dîwaran 
bê neqişkirin. 
-Perwerdeya govendê li ser asta 
kantonê bê vekirin.
-Şanoyen hatine amadekirin li 
dervayî kantonê bê pêşkêş kirin.
-Ji bo şanoya zarokan cilên pêwîst 
bên eyarkirin.
-Şanoyek mûzîkal bê amade kirin.
-kargehên cilên folklorî bê vekirin.
 

Şehba:

-Berdewam kirina arşîf kirina ji-
yana şehîdên çandê û jiyana 
hunermendên jin. 
-Lêkolîn û arşîfkirina ji bo cureyên 
govenda Efrînê û çîroka her goven-
de bê kirin. 
-Rojên çandî û hunerî bi foklora 
kurdî werê li darxistin. 
-Ji bo hevjînên şehîdan û jinan atolye 
çandî û hunerî werin li darxistin. 
-Avakirina orkêstra ya zaroka.
-Stranên heyî were nirxandin, tomar-
kirin û kilîbên wan werin kişandin. 
-Rêxistinkirina semînerên fikirî yên 
çand û hunerî werin çêkirin. 
-Di hemû navendên Tev-Çandê de 
reveberiyen xweser werin temamki-
rin û komen xweser werin avakirin.  
-Koma şano ya mezinan were ava-
kirin. 
-Bi jinTV re, ji bo çîrokên zarokan 
plansazîyek bê çekirin. 
-Orkestra zarokan li şehbayê were 
rêxistinkirin.

Qamislo:

-Mamosteyên hunerî ji bo koman 
werin birêxistin kirin û perwerdeyên 
amûran werin dayîn.
-Perwerdeyên fikrî ji bo koma û 
rêveberan bê çêkirin.
-Çêkirina Klîbekê ku hemû herêm 
têde cihê xwe bigrin.
-Ji bo şehîdên çandê şevbêrkên 
dengbêjî werin lidarxistin.
-Tomar kirina dengbêjan bên çêkirin. 
-Perwerdeyên solfêj were dayin.
-Dikanek ji bo firotina karê destan 
bê vekirin. 
-Atolya gundê Til Hemîsê were 
tamîr kirin.
-Ji bo zêdekirina endaman xebat 
bên meşandin. 
-Ji bo komên mûzîkê amûr bê ta-
mam kirin, Koma Elefterya û Koma 

Sakîne

Herêmên rizgarkirî:

-Berdewamkirina dersên rewşenbîrî 
ji bo jinan.
-Çapkirina çîrokên jinên Tebqayê.
-Amedekirina hemû postan ji bo 
jinan.
-Beşdarbûna şanoya nû.
-Karên hunerî ji bo xemilandina rûyê 
navenda Tebqayê dikin.
-Perwerdekirina zarokan di warê 
xêzkirin, filiklor û amûrên muzîk de.
-Stranek ji bo jinên Ereb tên hazir 
kirin.
-Ji bo jinan û hemû pêkhateyan 
stranek hat kişandin.
-Vekirina kursên zimanê kurdî û 
Erebî.
-Ji bo jinan pêşengeh were eme-
dekirin.
-Festîvalek taybet ji bo jinan li ser 
asta herêmên rizgarkirî were hazir 
kirin.
- Amadekirina straneke nû, ji bo 
şehîdan.
-Ji bo strana “ Em bi te re ne “ 
klîbekê hatiye amadekirin.
-Projeyek ji bo lêkolîna kafeteryayên 
jinan tê hazir kirin.
-Ji bo dayîna semînerên çandî û 
sazkirina çalakiyên taybet ji bo ji-
nan , geryan li wargeh û deverên 
dûrî bajaran.
-Enstîtuya taybet a jinan ku hemû 
hunerî dihewîne hat amede kirin.
-Ji bo jinan projeya dirûtinê jî hat 
amadekirin.
- Xebat li ser perwerdekirina jinan, 
her wiha li ser amûrên muzîkê ku 
bibin mamoste.

Encamên civîna meclisê ya ku 
di 1`ê Nîsanê de hat li darxistin

Nîqaş li ser 8`ê Adarê û Newrozê 
hat kirin û nirxandin li ser rewşa 
rêxistinî, qordinasiyonê, rexin û rex-
ne dayên ji aliyê qordinasiyonê hat 
kirin. Herwiha nîqaş li ser biryarên 
konfiransê û biryarên ku pêk nehati-
ne di demên pêş de werin pêkanîn.
Qomîte ji bo festîvala şehîd berçem 
ji hemû kantonan li ser asta Bakûr 
û Rojhilatê Sûriyê hat derxistin.

Pilan sazî

-Hazirtî ji bo festîvala Şehîd Berçem, 
her wiha qomîteya amadekar ji 5 
kesan pêktê
-Qomîta Wêje yî jî ji 4 kesan pêktê. û 
pêşengeha wêne ya ku di asta 2`mîn 
de, di festîvalê de bê pêşkêşkirin.
-Di hemû kantonan de bîranîna 
Şehîd Mizgîn û hemû şehîdên çand 
û hûner çalekiyên cûr bi cûr wê 
werin li dar xistin.
-Armanc ji vekirina 2 perwerdeyên 
fikrî û hazirtî ji bo endaman û bi 
taybet rêvebirî bên kirin û perwer-
deyek berî betlaneyê dibistana û 
yek di havînê de bê vekirin.
-Pilansazî û çalekiyên kantonan bên 
li dar xistin.

JIN2 7 ÇAND Û WÊJE

Birûc Resûl/Qamişlo

Dîroka ku nehatiye nivîsandin bi 
dengbêjiyê tê vegotin

‘Divê nivîskar li dapîr û bapîrên me bigerin’

Jinên Wargeha Penaberan a Şehîd Rustem Cûdî (Mexmûr) çanda dengbêjiyê zindî dihêlin û ji bo pêşxistina 
vê çanda qedîm keda giran biha didin.

Hîlala Zêrîn pêşenga pêşxistina hunerê ye
Tevgera Hîlala Zêrîn yek ji destkeftiyên şoreşa jinê ye ku bû model. Her wiha Jina afrîner karibû bi rêya çandê careke din xwedî li çand û zimanê xwe derkeve 
û bibe îlham ji tevahî jinên cîhanê re û pêşengiya pêşxistina qada hunerê bi awayekî xurt dike.

Ji bo xizmeta civakê kar û xebatên 
şaredariyan berdewam in

Wekî tevahiya şaredariyên herêma Bakur û Rojhilatê Sûriyê, Şaredariyên Gel yên  Dêrik, Girkê Legê, Çelaxa, 
Tilberak, Hol, Erîşa û Dirbêsiyê tevî zehmetiyan jî ji bo xizmeta civakê gelek kar û xebat dan meşandin.

Li Rojavayê Kurdistanê piştî ku di 19’ê 
Tîrmehê de gel rêveberiyên bajaran bi-
dest xistin û dest bi avakirina sîstema 
xweseriya demokratîk kir, xebatên şa-
redartiya gel ku yek ji lingên esasî yên 
vê sîstemê ne jî, roj bi roj berfirehtir 
bûn. Şaredariyên gel  ji bo rêvebirin û 
pêşkêşkirina xizmetguzariyên cîhêreng 
ji bo civakê,  xebatan rojane yên girîng  
dan meşandin.

Şaredariya bajarê Dêrikê 

Şaredariya bajarê Dêrikê di nava vê 
salê de girîngî dide mijarên peydakiri-
na avê ji welatiyan re. Li ser vê bingihê 
24 bîrên avê hene û tên şopandin, her 
wiha beşek mezin ji van bîran jî li ser 
jeneretorên mazotê tên bikaranîn û av 
li bajêr tê belavkirin. Di heman demê de 
beşê ekolojîk yê girêdayî şaredariyê bi 
berpisiyariya paqijkirina bajar û parastina 
bexçeyan, gulîstanan û hemû tiştên ku 
bi keskahiyê ve û xwezayê ve girêdayê 
ne, mijûl dibe. Her wiha nêzî 17 bexçe 
li bajarê Dêrikê hene û hin ji van bex-
çeyan hatina istismarkirin û heya astekê 
baş tên şopandin. Di heman demê de 
komên baqijiyê jî hene ku rojê 35 Ton 
gemar komdikin û derdixin derveyî bajêr, 
erebeyên paqijiyê jî her 2 rojan di nava 
taxan de û bi awayekî plankirî tevdigerin. 
Beşê kanalên avqirêjî jî hene, pirsgirêkên 
ku ji aliyê kanalên avqirêjî derdikevin, tê 
çareserkirin da ku bajar paqij bimîne û 
nexweşiyên xerab belav nebin.   
   

Pirojeyên ku hatine pêk anîn 

Di vê salê de 3 pirojeyên sereke hebûn, 
mesrefa wê bi giştî 90 hezar dolarê Emerîkî 
bû. Her wiha girîngî hat dayîn li ser beşê 
avê, û  7 bîr li ser xeta taybet hat kolan-
din , beriya niha jî 6 bîr hebûn, bi giştî 
hijmara wan bû 13 bîr.
Pirojeya din jî ew bû ku beqayê li ser 
riyên xerab hatin rastkirin û bi taybet li 
taxa şehîd Xebat, her wiha mesrefa wê 
jî gihîşte 28 hezar dolar û piroje hat bi 
dawîkirin. 
Pirojeyek li ser piya rê ku ji  kevana Dêrikê 
heya 400 Metire hat çêkirin, ew jî nêzî 5 
hezar dolar mesref li ser hat kirin. Her 
wiha çêkirina piya rê ya ku ji destpêka 
bajarê Dêrikê hat çêkirin, hin cihên xe-
rabe hebûn û hatibûn şikestin, ji ber vê jî 
ji kevana ketina bajarê Dêrikê heya 400 
Metire hat çêkirin.
Pirojeya qada Newrozê jî 9 hektar bûn, ji 
wan 3 hektar derdora wê hatin têlkirin û 
nêzî hezar darî lê hatin çandin, her wiha 6 
hektar jî li aliyê rawestgiha erebeyan hat 
çêkirin , her wiha hazirtiyê qada Newrozê 
bi giştê hat amadekirin û cihên xerabe jî 
hatin çêkirin û rast kirin, ev jî nêzê 200 
hezar dolar mesref lê çû.
Pirojeyên karê gelêrî hatin kirin û heya 
niha jî berdewame, karê gelêrî ew e ku 
şaredariya bajarê Dêrikê û gelê wê bi 
hevre pê radibin, ji wan piroje jî ev in ku 
hevserokê komînê daxwaze gelê taxên 
xwe bi awayekî fermî radestî şarederiyê 
dikin. Bi vê awayî kar tê meşandin û 
pirsgirêk tên çareserkirn.

Pirojeyên 2024`an

Pirojeya ku îsal wê bikeve plansaziya 
şaredariya bajarê Dêrikê de nêzî 100 
hezar dolare, yek ji van pirojan jî ku 50 
hezar dolar li ser mijarên avê û çareser-
kirina wê here. 
Pirojeyên jeneretoran jî di nava plansaziyê 
de ye ku 4 jeneretor wê werin anîn ji bo 
bîrên avê.
Pirojeyên xetên kenalên avqirêjiyê û 
kenalên baranê, wê li bajarê Dêrikê 
werin çareserkirin û mesrefa wê jî nêzî 
30 hezar dolar e.
Pirojeya kevirên şekistî wê were detpêkirin, 
rêyên ku beqaye lê hatina rastkirin wê 
kevirên şikestî jî lê werin rastkirin.

Astengî 

Zehmetiya herî sereke ew e ku şaredariya 
bajarê Dêrikê di milê madî de kêm e, 
gelek piroje hene, lê ji ber derfetên kêm 
ew piroje hatina rawistandin. Her wiha 
ya din jî ji aliyê hişmendiyê de û alîkariya 
gel zehmetî tê dîtin ku bi şaredariyê re 
nabin alî kar; wekî ji aliyê paqijiyê de û 
zêde bi kar anîne avê û hwd…, ji ber vê 
yekê pêwîste gel bibe alî kar û destek 
bide şaredariya xwe, di heman demê 
de xedî li paqijî û parastina bajarê xwe 
derkevin.

Xebatên Şaredariya Girkê Legê yên 
hatine pêkanîn: 

-Riya gundê Im Xeyt 2 hezar û 200 Meter 
hat zifitkirin. 
-Riya Aliya ku ji destpêka bajarê Girkê 
Legê heya hezar û 500 meter hat ziftkirin.
-Bîra 17`an li taxa şehîd Lewend hat 
kolandin. 
-Pisgirêkên kenalên avqirêjî li bajarê Girkê 
Legê piranî hat çareserkirin.
-Kolana komîna şehîd  Qehreman ku ji 
pirojeyên gel bûn, daxwaz hat kirin ku 
ji bo rastkirina rê, her wiha ew jî ji sedî 
30 kevirên şikestî nêzî hezar û 300 dolar 
mesrûf lê çû. hat belavkirin.

Pirojeyên 2024`an

-Ji bo pêrozbahiya Newrozê xemlandin 
hat çêkirin, di heman demê de şahî ha-
tin li darxistin bi rêveberina şaredariya 
Girkê Legê re.
-Li qada şehîd Xebat wekî rawistgehekê 
ji bo germahiya havînî û di zivistanê de 
jî ji bo baranê hat çêkirin.

-Her wiha riya diçe qada şahiya Newrozê 
piştî 4`ê Nîsanê li ser tê karkirin, da ku 
sala bê gel astengî nekişînin, bi sedema 
baranê gelek zehmetî  hat kişandin, gel 
nikarîbû bi rehetî derbasî qada şahiya 
Newrozê bibe.

Pirojeyê şaredariya Çelaxa yên ku 
hatine pêkanîn

-Resîfên li kolana giştî ya navçeya Çelaxa 
nêzî 2`Km hat çêkirin, nêzî 55 hezar dolar 
mesrûf lê hat kirin. Di heman demê de 
pirsgirêkên kanalên avqirêjiyê jî, ji sedî 
90 ve hat çareserkirn.
-Ziftkirina kolanên Navçeya Çelaxa nêzî 
935 Metre  bû, her wiha rêya Kêşikê jî 
hat zifitkirin.
-Bi hevkariya şaredarî û TEV_DEM ya 
navçeya Çelaxa ku kolan werin ronîkirin, 
li ser vê esasê ev piroje hat pêkanîn.
-Pirojeya hazirkirina bexçeyek li navçeya 
Çelaxa ku welatî bi awayekî erînî nêz dibin.
-Pirojeyên xetasên avê, ji bo hin bîran 
xetas pêwîst bû, ji ber vê yekê şareda-
riya Çelaxa 5 xetas nêzî 8 hezar dolar 
hatin peydekirin, her wiha ev xetas jî, ji 
bo navçeye Çelaxa û gundewarên wîne.
-Pirojeyên kenalên avqirêjiyê ku heya 
astekî baş hat çareserkirin, her wiha ew jî 
bi daxwaziya komînan û li ser vê bingihê 
dihat çareserkirin.

Pirojeyên Şaredariya bajarê 
Derbêsiyê ku 2024`an de hatin 

pêkanîn 

Hin pirojeyên ku di plana şaredariya bajarê 
Dirbêsiyê de hebûn yên sala 2023`an 
bû, ji ber vê yekê di sala 2024`an hatin 
pêkanîn û kete piratîkê de, ew piroje jî 
hemî istismarî bûn. 
-Li taxa komîna şehîd Mizgîn kevirên 
şekestî hat rastkirin. Her wiha çêkirin û 
boyekirine çerxriyên bajarê Derbêsiyê, 
di heman demê de bi boneya roja jinê 
ya cîhanî 8`ê Adarê taybet çerxereya 
şehîd Arîn Mîrkan bi temamî hate nûkirin 
û qedandin. 
-Roja 15`ê Sibatê, a Komploye li ser Rêber 
Abdullah Ocalan nêzî hezar dar hat çandin 
, her wiha bi boneya  roja jinan a cîhanî 
8`ê Adarê komxebat hatin li darxistin, 
di heman wextî de ziyartên komînan û 
dibistanan hatin çêkirin û wekî diyarî dar 
ji wan re hatin pelav kirin, da ku çanda 
xweza û parastina wê were zêdekirin. -Di 
heman demê de bajarê Derbêsiyê hat 
xemlandin bi wêneyên Rêber Abdullah 

Ocalan û alên kes û sor û zer bi hati-
na cejina Newrozê 21`ê Adarê û qada 
Newrozê jî bi temamî hat xemlandin.  
-Di kar û xebatên şaredariya Derbêsiyê de 
yên rojane, bajar bi temamî tê baqijkirin, 
her wiha ku pirsgirêkên kenalên avqirêjiyê 
derdikevin, ew jî tên çareserkirin.
-Di hindirê bexçeya giştî de 750 darên 
serû yên sinober hatin çandin. Her wiha  
di bexçeya giştî de kar û piroje berdewa-
min, ji bo ku di dema pêş de bingeheke 
wê hebe. 
-Dema ku dewleta Tirk a dagirker êrişên 
xwe li ser herêma Bakur û Rojhihatê Suriyê 
kir û pênesaziyên herêmê kir armanc, 
her wiha bû sedem ku av û elektirîk li ser 
herêmê were qut kirin, li ser vê esasê 
şaredariya bajarê Derbêsiyê hemleya av 
belavkirinê destpêkir ku gel zehmetiyan 
nekişîne.

Pirojeyê şaredariya Til Birak yên ku 
pêk hatina

Li şaredariya navçeya Til Birak ya navendî 
sê şaredariyan di nava xwe de dihewîne 
li gundan, şaredariya Sifêhan, Himêdiyê 
û Sibêxir. 
Pirojeyên ku dest pê hatin kirin li şa-
redariya til birak yek jê ji ber qutbûna 
kehrebê li ser îstasiyona avê,  enerjiyên 
Rokê li gundan hatin danîn ji bo ku av 
were peydakirin. 
Sê beşên  şaredariyê hene yek jê beşa 
paqijiyê ye ev jî ji endaman û terektoran 
pêk tê her wiha jî ji bo paqijkirina riyên 
sereke erkdarin. Hijmara bîrên avê yên 
ku bi enerjiya rojê re girêdayî ne 13 bîr 
in. Ya dudoyan ji ev şaredariyê saziya 
avê ye, ev sazî erkê wê ye ku li ser kar û 
xebatên li ser avê tê meşandin bisekine, 
her wiha di vê navçeyê de îstasyona xizan 
a ku 9 bîran di nava xwe de dihewîne 
û navçeyê ji avê têr dike. Beşa sêyem 
jî ji vê beşê, beşa îkolojî ye, ev jî li ser 
xwezaya navçeyê çandin û çandina dar 
û şînatiya erkdare. Her wiha ev şaredarî 
ji bo gundên ku av li ser wan hatiye qut 
kirin di riya sehrîcan re avê ji wan re tê 
pêydekirin. 
Di vê şaredariyê de 28 piroje di sala 
2023’an hatin destpêkirin. Ev piroje jî 
cur be cur bûn ji wan 26 piroje hatin 
qedadin. 
Di sala 2024’an de jî gelek pirojeyên 
istismarî û xedemî dan pêşiya xwe, ew 
jî 13 piroje ne lê niha jî dest bi wan ne 
hatiye kirin  ji ber li benda biryara maliya 
giştî ne. 
Zehmetiya ku  şaredariya navçeyê dikşîne 
eve ku nêzî 400 gund bi nafçeya Til Birak 
ve girêdayî ne lê riyên gihiştina ji bo van 
rêyan pir zehmete ev jî ji sedema ku 
alavên mezin ku têrê bikin tuneye heya 
niha jî ev pirsgirêk hene. 
Ev şaredarî bi hin pirojeyên biçûk wek 
çandina daran li hin parkan û li bazara 
navçeyê jî resif hatin çêkirin. 
Zehmetî jî ewin ji vê şaredariyê re ku 
gelek piroje hene imkanên  madî jê re 
dive  ji bona wî jî şaredarî nikare pê rabe, 
ya herî zehmet jê ji bo navçeyê kenalên 
avqirêjiyê ku di demsala zivistanê de 
di barandina baranê de av disekine û 
şaredarî jî zehmetiyê ji vî aliyê de de 
dikşîne. 

Stêrk TV û Medya Heber dengê 
heqîqetê ne û Heqîqet nayê bêdeng kirin

PDK’ê di hevkariya xwe ya bi dijmin re bi israre

Di 23’ê Nîsanê de, polîsên Belçîkayê bi ser studyoyên Stêrk TV û Medya Haber TV de girtin û dest danîn ser kompûteran. Polîs ji bo weşana televîzyonê 
asteng bikin, di serî de kabloyên elektrîk, rejî û kompûterê, hemû kablo birîn, her der lêgerîn kirin û avahî talan kirin. Li dijî  êrişên polîsên Belçîkayê 
rojnemevan, sazî û destgehên çapemeniyê û gelê kurd bi çalakî û daxuyaniyna cev êriş şermezar kirin û gotin: “Çapemeniya Kurd nayê bêdeng kirin.”

Di 23’ê Nîsana 2024’an de, polîsên 
Belçîkayê bi ser studyoyên Stêrk 
TV û Medya Haber TV de girtin û 
dest danîn ser kompûteran. Polîs ji 
bo weşana televîzyonê asteng bikin, 
di serî de kabloyên elektrîk, rejî û 
kompûterê, hemû kablo birîn. Polîsan 
her der lêgerîn kirin û avahî talan kirin. 
Herwiha polîsên Belçîkayê deriyê 
odeya Uplînk şikandin û ketin hundir 
û aletên di hundir de jî texrîb kirin. 
Polîs dema ketin hundir wezîfedarên 
ewlehiyê kelemçe kirin û dirêjî erdê 
kirin. Polîsan tundî pêk anîn. Polîs 
qasî 4 saetan li avahiyê man û piştre 
bi kel û pelên ku desteser kirine re ji 
studyoyê çûn. Di dema serdegirtinê 
de, li bajêr cihê ku studyo lê ne, ji 
aliyê polîsan ve hate dorpêçkirin. 
Zêdeyî 200 polîs tevlî serdegirtinê 
bûn, di nav wan de polîsên rûgirtî û 
sivîl polîs jî hebûn.

‘Çapemeniya Kurd nayê bêdeng 
kirin’

Li Munîhê êrîşên dagirkeriyên yên 
dewleta Tirk û êrîşên li dijî Çapeme-
niya Azad hat protestokirin. Çalakî bi 
pêşengiya Tevgera Ciwanên Şoreşger 
û Meclîsa Gel a Azad Şevger hat 
lidarxistin. Di çalakiyê de daxuyanî 
hat dayîn.
Di daxuyaniyê de hat bibîrxistin ku 
êrîşa dagirkeriyê ya li dijî Herêmên 
Parastinê yên Medyayê bi serdana 
Erdogan a ji bo Başûrê Kurdistan û 
Iraqê pêk hatiye û hat diyarkirin ku 
serdegirtin û sansura ku Fransa û 
Belçîka li dijî çapemeniya Kurd kir, 

antîdemokratîk e.
Çalakvanan dirûşmeyên “Ji çapeme-
niya Kurd re azadî, “Bijî Berxwedana 
Gerîla”, “Jin Jiyan Azadî”, “Hoch die 
internationale Solidaritat”, “Kujer Tir-
kiye, Dîktator Erdogan” hatin berzkirin.

Li Viyanayê êrîşa li ser 
Çapemeniya Azad hat 

protestokirin

Welatiyan li Viyaniyê jî zextên li ser 
Çapemeniya Azad protesto kirin 
û dirûşma “Hûn nikarin heqîqetê 
bitepisînin” berz kirin. Li paytexta 
Awûstûrya Viyanayê serdegirtina 
studyoyên Stêrk TV û Medya Ha-
ber TV hat protestokirin. Kurdistanî 
û dostên wan li ber Parlamentoya 
Awûstûryayê civiyan û çalakî li dar 
xistin. Çalakiya ji aliyê DEM-KURD’ê 
ve hat lidarxistin, bi deqeyek rêzgirtina 
ji bo bîranîna şehîdên azadiya 
Kurdistanê destpê kir.
Girseyê pankartên “Belçîka, hûn 
nikarin heqîqetê bitepisînin” û “Li 
dijî sansûr û zilmê: piştevaniya ça-
pemeniya Kurd” hilgirtin û dirûşma 
“Çapemeniya Azad biparêze” berz 
kirin.
Nûnerên FEY-KOM, Civaka Azad û 

ATÎK’ê daxuyaniyên ku amade kiribûn 
xwendin û dirûşmên “Hoch die in-
ternationale Solidarität”, “Bijî berx-
wedana gerîla” û “Bijî Serok Apo” 
hatin berzkirin.

Êrîşên li ser Çapemeniya 
Azad li Danîmarkayê jî hatin 

protestokirin

Li Kophenagê serdegirtina studyoyên 
Stêrk TV û Medya Haber TV’yê yên 
li Belçîkayê bi çalakiyekê hat pro-
testokirin.
Li paytexta Danîmarka Kophenagê, 
serdegirtina studyoyên Stêrk TV û 
Medya Haber TV’yê yên li Belçîkayê 
bi çalakiyekê hat protestokirin.
Di çalakiyê de serdana Serokkomarê 
Tirk Erdogan a li Iraq û Başûrê 
Kurdistanê û polîtîkayên hevpar ên 
PDK’ê hatin teşhîrkirin. Di çalakiyê de 
hate gotin ku ew ê li dijî hemû êrîşên 
li ber xwe bidin. Çalakî bi dirûşmeyan 
bi dawî bû.

YJK-E’yê ji bo çapemeniya azad 
bang kir

Yekîtiya Jinên Kurd a li Elmanyayê 
(YJK-E) serdegirtina li Belçîkayê ya 

li hemberî medya Kurd hate kirin 
şermezar kir û banga mezinkirina 
piştevaniyê kir.
YJK-E’yê daxuyaniyek da û got, “Li 
paytexta Belçîka Brukselê bi rengekî 
korsanwarî serdegirtin li Stêrk û 
Medya Haberê hate kirin. Welatên 
Ewropayê ku qaşo demokrat in, bi 
van kiryarên xwe yên antî demokratîk 
nîşan didin ku bi ti awayî ders ji komp-
loya navneteweyî wernegirtine.”
Di daxuyaniyê de hate gotin, “Der-
sa herî mezin a ku gelê Kurd ji van 
êrişan wergirtiye ew e ku bi yekîtiyê 
piştevaniyê xurt bikin û van komp-
loyan têk bibin.”
Di daxuyaniyê de bang li her kesî hate 
kirin ku piştgiriya ji bo çapemeniya 
azad û gelê Kurd mezin bikin.
Di heman çarçoveyê de jî, Yekîtiya Ra-
gehandina Azad(YRA)  û Yekîtiya Ra-
gehandina Jin (YRJ)bi daxuyaniyekê 
êrişên ser Stêrk TV û Medya Heber 
bi tundî şermzar kiribû.
Di daxuyaniyê de hat diyaririn ku 
kiryarên Polîsên Belçîkayê û êrişa 
wan ya ser Stêrk TV û Mediya Heber 
binpêkirina tevahiya nirxên mirovî û 
exlaqiye, herwiha binpêkirina mafê 
mirovan û rojnemevanan e di welatekî 
ku idîya dike ew pîvanên demokrasiyê 
pêk tîne û divê hikumeta Belçîkî van 
kiryaran pêk neyne.
Di dewama daxuyaniyê de wiha 
hat gotin: “Em wekî rojnemevan, 
çalakvanên mafê mirovan û destgehên 
çapemeniyê  em piştgiriya xwe bi 
rojnemevanên Stêrk TV û Medya 
Heber re radighînin, herwiha êrişên 
polîsên Belçîkî bi tundî şermezar di-
kin. Stêrk TV û Medya Heber temsîla 

dengê rastiyê ne.”
Derbarê  heman mijarê Federasyo-
na Rojnamevanên Ewropayê (EFJ) 
bi daxuyaniyekê êrîşa polîsên fe-
deral ên Belçîkayê li ser studyoyên 
televîzyonên Stêrk TV û Medya Haber, 
şermezar kir.
Di daxuyaniyê de wiha hat gotin: 
“Lêgerîna ku bi beşdariya zêdetirî 
200 polîsan li avahiyên Stêrk TV û 
Medya Haber ên bajarê Denderleeuwê 
hate kirin, ji saet 1’ê şevê heta saet 
4.30’ê sibehê dom kir. Weke ku di 
wêneyan de tê dîtin, gelek derî bi 
zorê hatine vekirin.”
Li gor daxuyaniya Serdozgeriya Fede-
ral, lêgerîn li ser daxwaza dozgeriya 
dijî terorê ya neteweyî ya Fransayê 
PNAT hatiye kirin. Di çarçoveya 
lêpirsîna li ser fînansekirina Partiya 
Karkerên Kurd (PKK) de, rayedarên 
Fransî guman dikin ku kanalên 
televîzyonê bi PKK’ê re têkildar in. 
Partiya ku di lîsteya terorê ya Yekîtiya 
Ewropayê da ye, li Belçîkayê êdî wek 
rêxistina terorê nayê qebûlkirin.”
Daxuyaniya Sekreterê Giştî yê 
EFJ Ricardo Gutiérrez jî cih girt 
û got, “Nepenîtiya çavkaniyên 
rojnamevaniyê ji bo televîzyonên 
Kurd ên ku li Belçîkayê ne jî bi he-
man awayî derbas dibe. Divê her 
binpêkirin bi rêgez be û bi baldarî 
were meşandin.”
Di daxuyaniyê de her wiha hate 
bibîrxistin ku ev ne cara yekem e 
ku televîzyonên Kurdî dibin hedefa 
êrîşên ewqas mezin ên polîsan û wiha 
hate gotin: “Berê jî di salên 1996 û 
2010’an de du êrîşên bi heman rengî 
yên polîsan hatibûn kirin.”

HPG’ê diyar kir ku PDK’ê li herêma 
Metîna 3 noqte ava kirine û hêzên 
dewleta Tirk a dagiker di van deran 
de tên derbaskirin. HPG’ê da zanîn 
ku hêzên PDK’ê li herêma Xakûrkê 
jî xwestine bikevin qadên gerîla û 
şerekî demkurt derketiye.

Dewleta Tirk a dagirker di 16’ê Nîsanê 
de dest bi êrişên berfireh li dijî Qadên 
Berxwedanê yên herêma Metînayê 
da destpêkirin. Di van êrişan de teva-
hiya cûreyên çêk û teknîka  pêşketî, 
balafirên şer û helîkopteran êriş dike 
û dixwaze dagirkeriya xwe bwefireh 
bike.
Dagirkeriya Tirk di şevên 17, 18 û 
19’ê Nîsanê de bi helîkopterên êrîşê 
û balafirên şer Qadên Berxwedanê ya 
Girê Ortê û Girê Çarçel bombebaran-
kirin, herwiha êrîşa dagirkeriyê ya di 

şeva 19’ê Nîsanê de li qada Şêlazê, 
ber bi qada Dergelê ve berfireh dibe û 
dewam dike û di rewşa heyî de qadên 
Girê Hakkarî, Girê Çarçel, Girê Şehîd 
Çekdar, Girê Şehîd Piling, Girê Ortê, 
Asê, Yekmalê, Xirabê, Xankê, Şêlazê 
û Dergelê di hedefa dagirkeriyê de ne.
Êrişên dewleta Tirk a dagirker bi 
hevkarî û destekdayîna PDK’ê pêk 
tê. Hêzên PDK’ê bi gelek wesayetan 
hêzên xwe ber bi qadên gerîlan ve 
dibe û hewil dide hin nuqteyên xwe 
li wê devrê çêke. 
Derbarê êrişên dewleta Tirk a dagirker 
û hevkariya PDK’ê ya bi dagirkeriyê 
re, Hêzên Parastina Gel HPG’ê da-
xuyaniyek da û tê hin agahiyên nû 
derxist holê.
HPG’ê di daxuyaniya xwe de wiha 
got: “Me têkildarî êrîşa dagirkeriyê 
ya ku artêşa Tirk a dagirker li herêma 
Metînayê dabû destpêkirin, agahiyên 

destpêkê parve kiribûn. Di rewşa heyî 
de artêşa Tirk a dagirker li hin cihên 
li qadên Şêlazê, Kanîreş û Yekmalê 
ya herêma Metînayê bi cih bûye û 
sekinî ye. Bi teknîka şer bombe li qadê 
dibarîne. Hêzên PDK’ê jî bi armanca 
ku ewlehiya rêya di navbera Yekmal 
û Girê Amediyê de pêk bîne, 3 nuqte 
girtine. Hêzên dewleta Tirk a dagirker 
di van her sê rêyan de derbas dibin”.

Hêza PDK’ê ya ji 60 wesayîtan 
pêk tê

Di berdewama daxuyaniyê de hat 
destnîşankirin ku li Herêma Xakûrkê jî 
hêzên PDK’ê xwestine bikevin qadên 
gerîla û ev agahî hatin dayîn:
“Roja 23’yê Nîsanê li qada Berdespî 
ya Xakurkê, hêza leşkerî ya ku ji kon-
voya bi 60 wesayîtî ya ayîdê PDK’ê 
pêk dihat, beriya nîvro û piştî nîvro 2 

caran xwest bikeve nuqteyeke ayîdê 
hêzên me. Ji bo ku ev hêza leşkerî 
ber bi nuqteya me ve ber bi pêş neçe, 
hêzên me guleya hişyariyê berdan, 
piştre şerekî dem kurt qewimî û di 
her du caran de jî vê hêzê xwe paş-
de vekişandiye. Dîsa heman rojê li 
qada Goşînê jî hêza leşkerî ya bi 6 
wesayîtî bêyî ku agahî bidin ketin qadê. 

Hêzên me yên gerîla ji vê hêzê re jî 
guleya hişyariyê berda û piştre vê 
hêzê xwe vekişand. Di saetên ku her 
du bûyer qewimî ne de, li vê qadê 
tevgera balafirên keşfê yên dewleta 
Tirk zêde bûye. Piştî hêza PDK’ê çûyî 
jî qad ji aliyê balafirên şer ve hate 
bombebarankirin, lê ti windahiyeke 
me çenebû.”

Pûtperestên 
pereyan

Hafiz Ahmet Turhalli 

Sedsala meya Îroyinde, Pûtê herî 
mezin kû Mirov ji bo wî hemû 
temenê xwe xerc dike, pûtê Pere-
ye. Ev pût roja meya iroyin de, ji 
hemû baweriyan û nêrînan zêdetir 
xwedî alîgirane. Ji bo em vê rastiyê 
bibînin, kesayeta xwe û derdora 
xwe binêrin bes e. Ji hemû aliyên 
oldaran bigre, kesên ku behsa 
felsefe û mafan jî dikin, wek sazî 
dewlet û rêxistinan jî di nav de, 
pûtê wan yê sereke pere ye! Wê 
pûtî hefsarê mirovahiyê kiriye destê 
xwe û bi giranî ew mirovahiyê dide 
meşandin. Ev rastiya han tu li ser 
kîjan nirxê mirovî bikolî û lêkolînê 
li ser pêkbînî, serdestiya pûtê pere 
eşkere û vekirî xuya dike. Nirxên 
olan yê felsefe û civakan di dîroka 
mirovahiyê de cî bi cî bûne, kîjan 
millet an ol dibe bile bibe, bi pûtê 
pere hatiye rizandin û şikestin têde 
hatiye çêkirin. Pûtê pere di nav 
hemû nirxên ehlaqî, sîyasî, olî, 
mezhebî û netewî de xwe bi cîh 
kiriye û neha nav alîgirên van ol, 
mezheb, nêrîn û aliyan de jî serdes-
te. Mirov karê bêje, neha hemû kes 
ji bo pûtê pere, zêdetir îbadetê bike 
di nav pêşbirkêde ye. Îbadet a ku 
em behsa wê dikin, tu çiqas dema 
xwe ji bo wê tiştî xerc dikî, mebest 
ji îbadetê ew e.
Qur’ana pîroz dema behsa ba-
wermendan dike weha ferman 
dike:Yên ku li piyane, roniştîne, 
ser hêlên xwe paldayine û Xwedê 
bi bîr tînin. Li ser afirandina erd 
û asîmanan dihizirin (di fikirin). 
Dibêjin: “ Xwedayê me! Te ev afi-
randin bê wate û vala pêk neaniye, 
em te ji hemû kêmasiyan paqij 
didêrin. Me ji ezabê agir biparêze”. 
(Ali-Îmran 191)
Divê mirov tê bigîhije kesên Xwe-
da bi bîr tînin, îbadta herî mezin 
pêk tînin: Lewre kesên bawermend 
dema di peyivin ne vala dipeyivin, 
hizra wan tê ser zimanê wan, bawe-
riya wan tê ser zimanê wan, jiyana 
wan dibe hizir û gotara wan. Kesê 
hizra wî, gotara wî û jiyana wî li 
ser çibe, ew ji wê tiştêre îbadetê 
dike û bi wî tiştî bawer e. 
Roja meya îroyin de kê ji bo çi û 
çiqas  hizir, axeftin û jiyanê dike? 
Ev pirs baweriya kesayetan radixe 
berçavan. Em dibînin mirovahî 
zêdetirê dema xwe ji bo çi xerc 
dike: Pere û desthilat! 
Kesê îro ji Mûsa , ji Îsa, ji Mu-
hemmed, ji Konfuçyus, ji Buda û 
ji Sosyalîzmê bawer dikin, neha 
zêdetirî dema wan ji bo pere û 
qezenckirina Pûtê pere derbas dibe. 
Kapîtalîzm ku her tiştê wî Pere ye, 
neha bi şiklekî vekirî, di nava mal-
bata mirovahiyê de bi ser ketiye. 
Kesê dibêjin em oldarên Îslamê 
ne, Nimêjan dikin û dibêjin em ji 
Xwedê bawer dikin  %90 dema 
wan ji bo civandina pereyan derbas 
dibe. Hemû alî ji bo Pûtê pere bi-
lind bikin di nav kar û kiryarande-
ne. Pûtê pere Misilman, File, Cuhî, 
Sosyalîst kirine ebdê xwe. Cîhana 
Îslamî, ji jêr heta jorê, ji bo pereyên 
wan zêdetir bibin, di nav şer û 
kuştinandene. Erdoxan û hevkarên 
wî, van wehşetan ji bo pûtê pere 
pêk tînin. Derûdora xwe bi şefaata 
pereyan diparêzin, wan bi pere têr 
dikin. Nirx tenê ji bo wan yeke, ew 
jî pûtê pere ye.
Divê kesên ji Xwedê bawer dikin, 
ji nirxan bawer dikin, Pûtê pere 
wek Hz Îbrahîm û Hz Muhemmed 
bişkînin.

Navenda Nûçeyan

Navenda Nûçeyan

Avêsta Menaf/Qamişlo

`Biryara vegerandina Penaberên Sûriyê  
jiyana wan dixe xeteriyê`

Çarçoveya têgînî... Polîtîka

Tevî ku tu çareserî ji kirîza Sûriyê nehatiye peydakirin û xeteriya vegerandina penaberan jî, hin welat hewil didin penaberên Sûriyê 
vegerînin welatê wan. Berpirsê Partiya Sûriye Pêşeroj li Kantona Efrîn û Şehbayê Mihemed Bêrem da zanîn ku Biryara vegerandina 
penaberên Sûriyê gelek bi tehlûke ye û divê Rêxistinên Mirovî yên navneteweyî bê deng nemînin.

Di kirîza Sûriyê de yê ku herî 
zêde bedel daye û êş kişandiye 
gelê Sûriyê û pêkhateyên wê ne. 
bi hezaran vî gelî windahî dan û ji 
siyasetên Hikumeta Sûriyê û yên 
derdor re bûn qurbanî. Bi dirêjkirina 
ev kirîza ku negihîştiye tu encaman, 
bi hezaran gelê Sûriyê mecbûr ma 
derê xwe bidin welatên derdor her 
wiha ewropa yê. Yek ji dewletên ku 
deriyê xwe ji penaberan re vekiriye 
Tirkiyê bû. Hejmara herî zêde yên 
penaberan faşîzma Tirkiyê hewand. 
Bê guman ev yek ne tiştekî ji rêzê 
bû. Faşîzma Tirkiyê li ser van pe-
naberan hesab û pilanên gelek 
qirêj dida xêz kirin. di van demên 
dawiyê de ji aliyê hin dewletên 
weke Lubnan, Îraq û bi serkêşiya 
faşîzma Tirkiyê biryara vegerandina 
penaberên Sûriyê hatiye standin. 
Têkildarî mijara vegerandina 
penaberên Sûriyê Berpirsê Parti-
ya Sûriye Pêşeroj li kantona Efrîn 
û Şehbayê Mihemed Bêrem ji roj-
nameya me re axivî.

`Bi hêviya peydakirina jiyaneke 
bi ewle gelê Sûriyê berê xwe da 
derveyî welat`

Mihemed pêrem anî ziman ku ji ber 
dirêjbûna temenê kirîza Sûriyê gelê 
Sûriyê mecbûr ma ji welat derkeve 
û wiha got: “Tevî derbasbûna 13 

salan di ser kirîza Sûriyê re, ji ber 
neguhertina zihniyeta hikumeta 
Sûriyê ku vîna gelê Sûriyê qebûl 
nake û bi sûriyan re li ser maseya 
çareseriyê rûnanê, tu çareserî ji 
kirîza Sûriyê nayê dîtin. Di van 13 
salan de nêzî nîvê gelê Sûriyê bû 
koçber û penaber di Sûriyê de û 
li tevahiya welatên cîran û welatên 
rojavayî. Ev gelê ku ji ber şer bi darê 
zorê koçber bû û ji xaka xwe dûr 
ket, bi hêviya ku bi aramiyê jiyan 
bike berê xwe da van dewletan û 
li wan bi cih bûn.”

`Dewleta Tirk a dagirker ji bo 
berjewendiyê xwe penaberên 
Sûriyê bi kar anî`

Mihemed diyar kir ku Tirkiyê pe-
naberan ji bo berjewendiyê xwe bi 
kar tîne û wiha pêde çû: “Bi taybet 
dewleta tirk a dagirker bi awayêkî pir 
xerab koçber ji bo berjewendiyên 
xwe bikar anî. Dewleta tirk ji bo ku 
siyasetên xwe li rojhilata navîn bide 
meşandin û armancên xwe pêk 
bîne, li ser xwîna gelê Sûriyê û bi 
taybet ya penaberên sûrî bazarên 

qirêj kirin. Li aliyekî din jî sûriyê ku 
çek li dijî hikumeta sûriyê rakirbûn 
kir çete û ew ji bo şer wekî çete 
şandin welatên din da ku armancên 
dewleta tirk pêk bînin.”
Mihemed wiha berdewamî da axaf-
tina xwe: “Herwiha dewleta tirk 
bi milyarê dolaran ji neteweyên 
yekbûyî wergirt qaşo ji bo başki-
rina roşa jiyana kocberên Sûrî yên 
li Tirkiyê bi cih bûne. Lê di rastiyê 
de wê bazarên xerab li ser van 
koçberan kirin.”

`Bi pilaneke hevbeş biryara vege-
randina penaberan hete derketin`

Mihemed eşkere kir ku vegerandina 
wan penaberan wê jiyana wan bixe 
xeteriyê û wiha got: “Piştî ewqas 
êş û serpêhatiyên kocberên sûrî, 
dewleta tirk, Lubnan û Îraq piştî 
ku li ser pişta kocberên Sûrî hin 
armancên xwe bi cih anîn, bi hev-
re palan dikin ku van kocberan bi 
darê zorê vegerînin sûriyê. Tevî ku 
her kes dizane ku hikumeta Sûriyê 
wê van koçberan bigre û işkence 
jî bike, herwiha wê jiyana tevahiya 
kocberên ku bên vegerandin di 
xeteriyê de be.”
Mihemed di berdewamiya mijarê de 
ev got: “Dewleta tirk di vî warî de 
xwedî tecrîbeye, ji destpêka kirîza 
sûriyê ve dewleta tirk bi bazarên 
qirêj gelek sûriyên muxalifê hiku-

meta sûriyê yê li cem xwe radestî 
hikumeta sûriyê kirin, ew kes jî 
hatin tesfiyekiri. Mînaka wê jî ra-
destkirina Hisên Hermûş û gelek 
hevalên wî bû.” 

`Mijara vegerandina penaberan 
cidî ye û divê çare jê re bê dîtin`

Mihemed diyar kir ku li hember 
biryara ku hatiye derketin divê 
Rêxistinên Mafê Mirovan bê deng 
nemînin û wiha domand: “Koçberên 
Sûrî yên ku bên vegerandin jimara 
wan pir mezine, eger bên vegeran-
din jiyana wan di xeterê de ye, divî 
rêxistinên mafê mirovan yên cîhanî 
bi awayekî lezgîn çareyekî peyda 
bikin û bêdeng nemînin. Dewleta 
Lubnanî , Îraq bi awayêk resmî niha 
dest bi vegerandina kocberên sûrî 
kirin, ji xwe dewleta tirkî ev demeka 
koçberên Sûriyê vedgerîna. Vege-
ranadina koçberên Sûrî di vê rewşa 
heyî de pirsgirêka Sûriyê kûrtir dike 
û binpêkirina mafê mirova ne”.  

`Em ji derfetên avakirina jiyaneke 
bi ewle re amede ne`

Mihemed destnîşan kir ku bi kêm 
derfetan be jî lê ji bo pêşwazîkirina 
penaberan amede ne û wiha do-
mand: “Em wekî Rêveberiya Xwe-
ser û partiyên di bin sîwana Mec-
lisa Sûriya Demokratîk de, em bi 

awayekî eşkere û zelal radighînin ku 
em amade ne ku tevahiya kocberên 
ku bên vegerandin pêşwazî bikin, 
çi yên li Luban, Îraq , Turkiyê û li 
ku devera cîhanê bin. Rêveberiya 
xwesere bi derfetên xwe yên kêm 
jî dikare jiyaneke bi ewle ji wan re 
peyda bikin”. 

`Di çareserkirina kirîza Sûriyê de, 
divê rêxistinên navnetewî destek 
bide Rêveberiya Xweser`

Berpirsê Partiya Sûriye Pêşeroj li 
kantona Efrîn û Şehbayê Bihemed 
Bêrem ragihand ku ew ji bo çare-
serkirina kirîza Sûriyê amede ne 
û wiga got: “Em tev gelê Sûriyê 
ne û emê bikarbin kirîza sûriyê bi 
danûstendinên Sûrî-Sûrî çareser bi-
kin. Ji ber destwerdana welatên din 
kirîza Sûriyê kurtir bû , herwiha bû 
kirîzeke cîhanî. Ji ber wê em bang 
li aliyên navneteweyî yên têkildar 
û rêxistinên mafê mirovan dikin ku 
alîkariyê pêşkêşî Rêveberiya Xweser 
bikin û bi erkê xwe yê exlaqî rabin”. 
Herwiha bi van gotinan axaftina 
xwe bi dawî kir: “Di dawiyê de em 
ji kesayet û partiyên lubnanî û hiku-
meta Lubnanî jî daxwaz dikin ku di 
rewşa kocberên Sûrî yê li Lubnanê 
ku jimara wan dighêje 800 hezar 
koçberî di ber çavan re derbas bikin 
û xetera vegera wan baş nas bikin 
û li gorî wê tevbigerin”.

Têgîna polîtîkayê jî herî kêm bi 
qasî têgîna desthilatdariyê di-
yardeyeke civakî ya têgihiştina 
wê zehmet temsîl dike. Peyva 
polîtîkayê bi koka xwe Grekî ye, 
hem têgîna rêveberiyê hem jî ya 
desthilatdariyê tîne bîra mirov û 
tê maneya ‘rêveberiya bajêr’. Lê 
wexta ku weke diyardeyeke civakî 
behsa wê bê kirin, mirov dikare wê 
wisa bide naskirin; civak bi awayekî 
azad tê rêvebirin û pêşxistin, bi vê 
re ferd ji bo bibe şexsiyet pêş di-
keve. Tevî ku diyardeya rêveberiyê 
di nava xwe de dihewîne jî mirov 
nikare bi tevahî wê weke rêveberî 
destnîşan bike. Mirov nikare wê 
hem bi desthilatdariyê re hem jî bi 
xwerêvebirinê re wekhev bibîne. 
Mirov polîtîkayê weke qada azadiya 
civakê, weke qada afirandinê ya 
lê pêşxistina mane û îradeyê tê 
zêdekirin şîrove bike, ev zêdetir 

nêzî rastiya wê ye. Heta mirov dika-
re polîtîka û azadiyê wekhev bibîne. 
Li vir a mewzûbehs ew e, civak 
hem bi fikir, hem jî bi çalakiyê li xwe 
û nasnameya xwe serwext dibe, 
pêşde dibe û xwe diparêze. Dema 
ku polîtîka bibe erka xwerêvebirinê 
hingê weke polîtîka demokratîk 
dibe xwedî nasname, lê dema ve-
guhere rêveberiya desthilatdariyê 
hingê polîtîka ji rastiya xwe dûr 
dikeve û dikeve rewşekê ku xwe 
înkar dike. Qada desthilatdariyê ew 
qad e ku lê polîtîka tê înkarkirin. 
Ango, çawa ku lîberalîzm bi is-
rar ferz dike, rêveberiya dewletê 
polîtîka û rêveberiya polîtîk nîne, 
berevajî înkara polîtîkayê ye, û 
tê wê maneyê ku li şûna wê yan 
rêveberiya keyfî ya desthilatdariyê 
yan jî îdareya bi pîvan a dewletê 
cih digire. Ti carî nabe ku mirov 
îdareya dewletê weke polîtîkayê 
bide naskirin. Ji ber ku ew bi 

awayekî desthilatdariya bi pîvan 
û norm e. Desthilatdarî jî di her 
rewşê de tê maneya li derve hiş-
tina polîtîkayê.
Di civaknasiyê de yek ji qada têde 
aloziya têgînan heye, qada têkiliyên 
desthilatdarî, rêveberî û polîtîkayê 
ye. Têgîn ewçend di nav hev de 
û mîna wekhev bin têne bi kar 
anîn, banê tevahiya civaknasiyê 
zincîrwarî bi awayekî şaş tê deri-
bandin. Zanista civakî ya îlhama 
xwe ji îdeolojiya lîberalîzmê di-
gire bi awayekî berfireh di warê 
tevlîhevkirina mejiyê mirovan de 
xizmetê dike. Nexasim ji tevahiya 
çalakiyên sîstemên tehekumkar 
re polîtîka dibêje, bermahiyên 
piçûk ên polîtîkayê yên li ser pi-
yan mane ji nedîtî ve tê; weke 
rêveberiyên eşîran ên destpêkê, 
mehelleparêziya teng, demdirêj 
pêşiya xwe nedîtin, temsîlnekirina 
berjewendiyên bingehîn ên 

neteweyî yên hundir û derve, bi nav 
dike û hukim di heqê wan de dide. 
Di vê mijarê de têra xwe alozî heye, 
û mejiyê mirovan tevlîhev e. Tevî 
ku polîtîka ji mêj ve ji civakê hatiye 
qewitandin û li şûna wê şîfreyên 
desthilatdariyê yên bi xiyanetê 
re wekhev hatine ferzkirin, dîsa 
jî dikarin bi gewîtî bibêjin di warê 
polîtîkayê de gelekî pêşketin hene, 
di polîtîkayê de gihiştine asteke 
şareza û modern. Lê ya rastî, li 
qada civakî ya polîtîka lê heye, ya 
xwedî nirx berjewendiyên heyatî 
yên civakê ne; xweşhaliya wê û 

asta pêşketina wê ya manedan û 
avabûnê ye. Civakên bêpolîtîka yan 
jî polîtîkayên wan qels, yan wê ji 
derve ji aliyê desthilatdariyekê ve 
bêne îmhakirin û bibin mêtingeh 
an jî ji hundir ve wê ji aliyê elîteke 
desthilatdariyê û çîneke mêtinkar 
ve zordestiyê bibînin û bêne mêtin. 
Qenciya herî mezin a mirov bi 
civakekê bike ew e, divê mirov 
asta polîtîk a wê civakê bilind bike. 
Ji vê jî ya qenctir ew e, divê mirov 
civakê bigihîne demokrasiyeke 24 
saetan dewamî dixebite û bigihîne 
demokrasiyeke avabûyî û bicihbûyî.

Girtiyên Azadiyê; Heyanî serkeftinê 
berxwedan  berdewam e

Li erdnîgariyeke cuda berxwedaneke cuda
gelê Amazigh

 Faşîzma Tirkiriyê kîn û nefreta xwe li hember Tevgera Azadiyê bi pêkanîna hemû cureyên qirkirinê dide meşandin. 
yek ji rêbazên faşîzma Tirkiyê dîlgirtina xebatkarên Tevgera Azadiyê ye. Çawa ku nikarî dengê `Berxwedan Jiyan e 
`di zîndana Amedê de bitepisanda wê nikaribe berxwedana girtiyên azadiyê jî bitepisîne.

Di Dîroka Tevgera Azadiya Kur-
distan de her tim faşîzma Tirkiyê 
xwestiye pêşî li herikîna Tevgera 
Azadiya Kurdistanê bigire. Bi vê 
armancê hemû cureyên qirkirinê 
û tundiyê pêk anîn. Gelê Kurd di 
qirkirina ziman, çand û nasnameya 
wê re derbas kiriye. bi hezaran 
gundên Kurdan talan kir û şewi-
tandin.
Bi avakirina Tevgera azadiya Kurdis-
tan re ev polîtîkeyên qirkirinê û pêşî 
girtina li doza azadiya Kurdistan 
careke din di şexsê Rêber APO û 
tevgerê de hate meşandin. yek ji 
rêbazên faşîzma Tirkiyê jî dîlgirtina 
tavahî xebatkarên Tevgera Azadiyê 
bû. Di zîndanên Bakurê Kurdistan 
û Tirkiyê de bi hezaran xebatkar 
hatin girtin û di bin îşkenceyê de 
hatine şehîd xistin. Ji salên 1982 
û heyanî vê kêliyê ev rêbaz tê 
bikaranîn û domandin. 
Di zîndanên faşîzma Tirkiyê de 
xebatkarên Tevgera Apoyî ji 
çar perçeyên Kurdistanê hene. 
Li  Bajarê Efrînê yê Rojavayê 
Kurdistanê jî bi sedan  şoreşgerên 

Tevgera Azadiyê hatine girtin û 
heyanî niha jî çarenûsa wan ne 
diyar in. yek ji dîlgirtiyên azadiyê 
yên ji Efrînê Hacer Xelîl Yûsêf û 
Hesen Ebdo ne.

Şoreşger Hacer Xelîl Yûsêf

Hacer Xelîl Yûsêf di sala 1970 î de li 
gundê Xelîl navçeya Şiyê yê Bajarê 
Efrînê ji dayîk bûye. Hacer di nava 
malbateke welatparêz de mezin 
bû û ji zaroktiye xwe ve tevgera 
azadiyê nas kir. Di sala 1992 an 
de bi Şehadeta  Şehîd Bêrîtan re 
tevlî nava refên gerîlayên azadiyê 
bû, her wiha Hacer di sala 1995 an 
de li Hezexê ji aliyê faşîzma Tirkiyê 
ve hat girtin û 29 salin di zîndanên 
Dewleta tirk de ye. di 29 salan de 
derbasî çar zîndanan bûye zîndana 
Amedê, Mîdyadê, Gevzê û niha jî 
li zîndana Qeyseri ye de dimîne. 
Hacer piştî destpêkirina çalaki-
ya girava pirçîbûnê ya ku di 28 
ê Mijdara 2023 an de ji bo miso-
gerkirina azadiya fîzîkî ya Rêber 
APO û têkbirina tecrîda li Îmraliyê 
ji aliyê şoreşgerên azadiyê yên li 

zîndana  hatiye destpêkirin, Hacer 
jî li girtîgeha Qeyseriyê bi hevalên 
xwe re ket  girava birçîbûnê. bê 
guman Hacer beriya vê çalakiyê 
4 caran tevlî çalakiyên girava 
birçîbûnê yên demdirêj bûye.

`Di têkoşîna Azadiyê de îsrar 
kirin`

Têkildarî peyam û helwesta girtiyê 
azadiyê Hacer Xelîl di zîndana 
Faşîzma Tirkiyê de Xwîşka wê Leyle 
Xelîl wiha got: “Heval Hacer heftê 
carekê bi me re diaxivî. Çawa ku ji 
roja yekemîn tevlî vê tevgerê bûye 
bi eynî helwest, girêdan û hezkirina 
xwe ji Rêber APO û doza Azadiya 
Kurdistan re ji 29 salan ve di xeta 
têkoşîn û azadiya Kurdistan de di 

zîndanên faşîzmê de li ber xwe 
dide. nameya wê ji 29 salan ve her 
tim berdewamkirina xeta Şehîdan, 
Rêber APO ye, her wiha îsrarkirin 
di mezinkirina têkoşîna azadiya 
gelê Kurd de ye”. 

Şoreşger Hesen Ebdo

Hesen Ebdo ji gundê Fafirtînê yê 
Girêdayî Navçeya Şêrawa ye. He-
sen ji malbateke welatparêz û bi 
naskirina Tevgera Azadiyê re Tevlî 
nava refên Gerîlayên Azadiyê bûye. 
Hesen di sala 1999 an de ji aliyê 
Faşîzma Tirkiyê hate girtin û 24 sal 
li ser dîlgirtina wî re derbas bûye. 
Hesen niha li zîndana Adanayê de  
dimîn e û ji 9 ê Sibata 2024 an ve 
bi malbatê re neaxiviye û tu agahî 

jê nay girtin. 
Bi destpêkirina qonaxa yekemîn ji 
çalakiya girava birçîbûnê Hesen 
cihê xwe tê de girt her wiha di 
qonaxa duyemîn de jî di çalakiya 
xwe de bi israre.

`Heyanî serkeftinê emê li ber 
xwe bidin` 

Birayê Şoreşger Hesen, Mihemed 
Ebdo anî ziman ku Hesen di mercên 
herî zehmet de li hember faşîzmê li 
ber xwe da û wê heyanî serkeftinê 
berdewam bike û wiha got: “Di 
oxira mezinkirina Tevgera Azadiya 
Kurdistan de bê guman berdelên 
herî giranbuha hatin dayîn. He-
sen ji destpêka tevlîbûna xwe de 
li hember faşîzma Tirkiyê û hemû 
dijminên gelê Kurd bi biryardarî şer 
kiriye û li ber xwe daye. her çiqas 
di şert û mercên dijwar re der-
bas bûye jî, lê nehêştiye ku dijmin 
bigihîje armanca xwe. Hebûna wî 
di zîndanê de jî rê li ber têkoşîn û 
berxwedaniya wî negirt. Her goti-
na wî ew bû ku ̀ heyanî serkeftinê 
emê li ber xwe bidin”.  

Gelên Amazigh (bi awayê ‘Amazî’ 
tê xwendin) ji aliyê parçebûn û 
belavbûna li welatên cuda dişibin 
gelê Kurd. Di dîrokê de rastiyek 
heye, ku kîjan hêz bi ser bikeve 
dîrok, çîroka wan dinivîse. Yanî ew 
bi xwe dîrokê dinivîsin. Çarenûsa 
hemû gel û çînên bindest ên 
cîhanê ev bûye. 
Ev gel, gelekî qedîm ê Bakûrê 
Afrîkayê ye. Li gorî lêkolînên dîrokî, 
dîroka wan diçe bi pênc hezar 
salî. Ev tê maneya ku gelekî wisa 
yê kevnare ye; kok û rayên wan 
ji nav serdema paleotîkê dikişe. 
Jixwe mirovahî ji beriya du mil-
yon sal berê Rojhilatê Afrîkayê 
belavî cîhanê bûye. Ev daneyeke 
li ser nîqaş nabe ya antropologan 
e. Dîroka gelê Amazigh (Amazii) 
ewqas kevnare ye!
Cîhana şareza, di destpêkê de 
Yewnanên Entîik, paşê împaratoriya 
Romayê û şaristaniyên piştî wê, 
împaratorî û dewletên hegemon 
timî xwestine bibin serwerê cîhana 

wê serdemê. Ji ber vê yekê bi 
taybetî li ser Behra Spî û peravên 
wê timî kuştin, talan û hwd. Her 
hebûye. Heya bi împaratoriya 
Osmanî û piştî wê jî bi zêdebûnê 
berdewam kiriye, ji bo ku li ser 
vê Behrê û li qiraxên wê hikmê 
xwe bimeşînin, f îloyên ji sedan 
keştiyê pêk tên û artêşên bi sed 
hezaran ava kirine. Hema bêje di 
deryaya Spî de bêyî wan masiyekê 
jî nekariye xwe bilepitîne. Her 
wisa jî erdên ku em îro wekî Fas, 
Cezayîr, Lîbya û hwd. hwd. bi nav 
dikin kirine qesabxaneya gelan. 
Lê gelan jî di seranserê dîrokê 
de li ser mîrateya xwe ya jiyana 
azad bi berxwedaneke bê hempa 
bersiva seferên talan û qirkirinê 
dayine. Lê mixabin pirî caran li 
hemberê împaratorî, emperyalîst 
û dagirkeran têk çûne. 
Ji ber vê yekê jî herî dawî ji aliyê 
dagirkeriya Osmanî ve di maneya 
wehş, hov de gelên ku li ber xwe 
didin û bi taybetî jî gelê Amazig 
(Amazîg) wekî ‘berberî’ hatine bi-

navkirin. Di dîrokê de gelê Amazîg 
ne tenê bi qirkeriya Osmanî ve rû 
bi rû maye. Jixwe ev navlêkirina 
durû û derewker jî ta ji Yewnana 
Entîk maye. Bi qasî tê zanîn di 
dîrokê de cara destpêkê têkiliya 
gelê Amazîg bi Yewnanên dagir-
ker re çêbûye. Gava ku xwestine 
Bakûrê Afrîkayê dagir bikin, gelê 
berxwedêr ê Amazîg bi şerkeri-
yeke mezin li ber xwe daye. Ji 
ber vê yekê Yewnanan ji gelê 
Amazîg re gotiye, gelê ‘barbar’. 
Barbaros di Yewnaniya kevnare 
de tê maneya hov, wehş. Ev peyva 
‘berberî’ jî ji wê demê ve wekî 
mîrateyeke ne baş maye. Ev bûye 
wekî kevneşopî. Hemû cîhan îro 
gelê Amazîg wekî ‘berberî’ dizane. 
Ya hê jî xirabtir beşek ji vî gelî bi 
xwe jî dibêjin “em berberî ne”. 
Çawa ku Tevgera Azadiyê ya gelê 
Kurd ji aliyê dewletên hegemon 
ve, ji aliyê dewletên Awrûpayê ve 
îro wekî ‘terorîst’ hatiye îlankirin… 
Çarenûsa gelê Amazîg û gelê Kurd 
jî di vê mijarê de jî digihîje hev. Yanî 

hêzên zordar û dagirker dibêjin 
“ji heqê min e, ku ez bi artêş û 
keştiyên xwe werim û welatê we 
talan bikim. Mafê gelan tine ye, ku 
xwe û welatê xwe biparêzin. Tenê 
heqê we ew e, hûn li ber min werin 
çongan. Çi Kurd û Kurdistan dibe, 
çi Bakurê Afrîka welatê Amazîgan 
dibe… eger hûn li berxwe bidin, 
hûn ‘berberî ne’, hûn ‘terorîstin’.
Ne tenê gelê Kurd û gelê Amazîg, 
qeder û çarenûsa hemû gel û çînên 
bindest li gelek nuxteyan digihîje 
hev. Mînak, Tevgera Azadiya gelê 
Kurd di 15’ê Tebaxa 1984’an de li 
dijî dagirkeriya Tirk dest bi şerê 
çekdarî kiriye. Piştî wê dîrokê heya 
bi niha bi hezaran gundê Kurdan 
hatiye şewitandin. Bi deh hezaran 
gundî hatine qetlkirin. Yên canê 
xwe xelas kirine wekî cihê rizgariyê 
be, li Ewrûpayê bêhna xwe dane. 
Li wê derê bi cih bûne. Li aliyê 
din gelê Amazîg jî, ji bo rizgariya 
welatên Bakurê Afrîkayê di serî 
de li dijî dagirkeriya Fransayê û li 
dijî hêzên dagirker ên Ewrûpayê 

şer kirine, têkoşîn meşandine. Lê 
mixabin mînak, ruxmî ku hêzeke 
girîng bûne di xelasiya Cezayirê 
de piştî rizgariyê hatine paşguh-
kirin. Li welatên din jî pir ne cu-
datir bûye. Ji ber vê yekê, weke 
din jî, ji aliyê aborî ve ketine nav 
rewşeke pir xirab. Di encamê 
de hema bêje wekî Kurdan xwe 
avêtine berbextê hêzên dagirker, 
li Ewrûpayê bûne penaber. Li gorî 
daneyên îstatîstîkî (lêkolînên bi 
hejmarî) îro li hemû Ewrûpayê 
zêdetirî du milyon Amazîg dijîn. 
Niha li welatên Awrûpayê bi sedan 
komelgehên gelê Amazîg û Kurd 
hene. Ev çi dikin? Dema ku Kurd û 
Amazîg diçin van wargehan wekî 
li welatê xwe bin, xwe wisa dibînin 
û hîs dikin. Cuda çi dikin? Her du 
gel tevlî çalakiyên hev du dibin. 
Êş û kêfxweşiyê hev parve dikin. 
Amazîg û Kurd ne tenê li welatê 
xerîbiyê, divê xwe amade bikin ku 
bi çand xwe ya azadbûyî û welatê 
xwe yê azadbûyî, serkeftina xwe 
jî parve bikin!

Leyle Xelîl Mihemed Ebdo

Zana Roj/ Şehba 

Ji remanê Rêber Apo

Volqan Elî

Vîndar Roj/ Şehba


